
			Limiar

			É normal explicar nun limiar por que se escribe un libro, a elección dun título e un adianto do seu contido, así que comezo por aí.

			Entre 2014 e 2016 escribín seis libros. Segundo ían publicándose, decateime que os títulos e os contidos non eran do agrado dos que mandan. Curiosamente, ademais de gobernar, exercen unha importante influencia nos medios de comunicación. A primeira publicación desta serie apareceu en xaneiro de 2014 na colección Cadernos Republicanos da Comisión pola Recuperación da Memoria Histórica da Coruña: O «camarada Fraga» e as vítimas da represión franquista. Coincidía co primeiro aniversario da morte de Manuel Fraga e non se podía difundir que Fraga era recoñecido como «camarada» no BOE (era o tratamento entre os fascistas), que foi ministro nos gobernos da ditadura franquista, que durante a ditadura non pasaba por alí, senón que estaba sentado na mesa do Consello de Ministros, participando na represión, etc. Era improcedente difundir todas estas cousas porque o que tocaba, daquela e tamén agora, era subliñar a mensaxe oficial: Fraga era un demócrata de toda a vida, que trouxo a liberdade de prensa, pai da Constitución, etc.

			Non aprendía a lección e continuaba con outra impertinencia, publicada en xuño de 2014 en Editora de Letras, Artes e Ideas: Perdemos o tren. As claves políticas do atraso, coincidindo co primeiro aniversario da catástrofe ferroviaria de Angrois. O tren chega con atraso porque en Galiza hai moita montaña, que dificulta as obras, chove moito, problemas técnicos, houbo que repetir as eleccións porque Rajoy non tiña maioría absoluta, etc. Esta era e é a versión oficial e non procedía falar das causas políticas do atraso e moito menos cando están implicados PP e PSOE, os dous partidos maioritarios do Estado. E o da catástrofe de Angrois?, diso nin falar porque a culpa foi única e exclusivamente do maquinista, e xa está.

			Antes das eleccións municipais publicaba en marzo de 2015, en Edicións Laiovento, O poder na Coruña. De Vázquez a Negreira, que completaba unha triloxía sobre a miña cidade (A Coruña de Paco Vázquez en 2003 e Outra Coruña é posíbel en 2007). Unha das mensaxes deste libro era que os mesmos que colocaron a Francisco Vázquez de alcalde en 1983 decidiron que o ciclo do PSOE estaba rematado e apostaron polo cambio para que todo siga igual, é dicir, o PP de Carlos Negreira. Esta continuidade no poder dos representantes dos poderes fácticos da Coruña quedaba recollida na foto da portada: Francisco Vázquez daba os parabéns efusivamente ao alcalde do PP, Carlos Negreira, na súa toma de posesión, porque este era o seu candidato e non Javier Losada, compañeiro de partido. Todo isto, loxicamente, non se podía difundir.

			A corrupción estaba nos máximos coa Gürtel, papeis de Bárcenas, Púnica, etc., así que en xullo de 2015 publico Indecencias e corruptelas en Corsárias Editora, cun cariñoso limiar do meu amigo Manuel Rivas, no que dicía: «A democracia está secuestrada por gobernantes mentireiros e sen escrúpulos, submisos co forte e implacábeis cun pobo que interiorizou a servidume ou non é quen de rebelarse»; «Un libro imprescindíbel para coñecer a historia visíbel e invisíbel. Historia que forma parte do noso presente». A contracapa do libro acababa así: «A pesar das políticas neoliberais e dos recortes sociais. A pesar do reforzamento do centralismo, dos triunfos electorais de Rajoy e Feijóo, aquí estamos; nin desanimados, nin dobregados, nin domesticados, nin derrotados. Hai moitos motivos para a esperanza e a loita continúa».

			Despois chega o caso Nóos, o rei Juan Carlos caza elefantes en Botsuana, abdicación do rei, inicio do xuízo contra Urdangarín e a infanta Elena… Era un bo momento para publicar en Laiovento en marzo de 2016 Os Borbóns: unha monarquía escandalosa. A herdanza do franquismo (en Ferrol un xornal anunciaba a presentación do libro como «A herdanza de don Francisco»). Tema prohibido, a monarquía é intocable.

			Había que facer un balance do goberno de Feijóo antes da celebración das eleccións autonómicas de 2016 e publicaba en xuño de 2016, en Laiovento, O perverso goberno de Feijóo. Sete anos en negro. Na Coruña hai sobre vinte medios de comunicación, que recibiron cumprida información da existencia deste libro, pero non se publicou nin un comentario ou recension do contido do libro. Comprendín que Feijóo estaba blindado, informativamente, e que era moi difícil que se publicase a mínima análise crítica. Isto, naturalmente, non ten nada que ver coas traballadoras/es dos medios de comunicación, senón coa política empresarial. Moitas déronme ánimos dicindo que era un libro interesante, pero que non dependía deles a súa difusión. Houbo quen, nun alarde de sinceridade, confesou: «con ese título, Manolo, non podemos dicir nin que existe o libro». Recoñezo que, efectivamente, o título non axudaba moito; perverso: maligno, propio de quen fai o mal; perversidade: maldade; perverter: corromper (Dicionario Xerais da Lingua); en negro: escurantismo na xestión, diñeiro negro ou financiamento ilegal.

			Ante este panorama e para salvar esa especie de censura política e conseguir unha mellor acollida nos medios de comunicación, estiven pensando seriamente en cambiar o tipo de libros que publicara nos últimos anos (Manuel Rivas dicía que eu facía de notario do que acontecía), e preparar un libro sobre A festa da pataca de Coristanco, aproveitando que estiven moitos anos de mestre nese concello. Pero despois de meditar moito sobre o tema, cheguei á conclusión de que non había que renderse, que debía continuar difundindo moitas verdades silenciadas e comecei a redactar unha especie de índice. Saíronme 75 da primeira tacada, pouco despois pasaban xa de 100; posteriormente reducín os trece capítulos iniciais a catro e despois a dous para que o libro non fose tan extenso.

			Para tomar esta decisión axudáronme moito tres reflexións de Noam Abraham Chomsky, lingüista e filósofo de EE.UU. A primeira fai referencia aos historiadores como gardiáns da historia: «Parte do seu traballo é a de conformar a nosa visión do pasado de maneira que sosteña os intereses do poder presente. Se non o fan así, serán probablemente marxinados dunha maneira ou doutra». A segunda: «A manipulación mediática fai máis dano que a bomba atómica porque destrúe os cerebros». E a terceira é unha resposta a esa destrución dos cerebros: «É responsabilidade dos intelectuais dicir a verdade e expoñer as mentiras». Cheguei hai moito tempo á conclusión de que dicir a verdade, informar, destapar as cousas silenciadas, é hoxe unha actuación revolucionaria e que por iso esta claramente reprimida.

			Que difícil é elixir o título a un libro! Nun principio pensei en «Verdades secuestradas», pero cambiei de opinión porque todo está publicado en diversos medios, grazas a un inxente traballo de moitas persoas xornalistas; teño que agradecer o seu esforzo porque sen elas non podería publicar esta especie de acta notarial. Estamos, xa que logo, ante un libro colectivo con centos de citas a pé de páxina dos autores. En realidade, son realidades silenciadas ou pouco divulgadas. Despois pasei ese índice a persoas amigas e comentáronme que o material podía servir como unha especie de manual ou guía para orientarse, non perderse en política, o básico que debe coñecer unha persoa para defenderse en política e contrarrestar a propaganda oficial, engadindo un subtítulo, cousa que fago case sempre para completar a mensaxe. Finalmente, queda Guía para non perderse en política. 120 realidades silenciadas.

			Avanzo algunhas desas verdades ou realidades silenciadas: o franquismo foi unha ditadura criminal; en Galiza non houbo guerra civil, senón un xenocidio; as mulleres sufriron unha dupla represión; Franco era un ladrón e un corrupto; os crimes do franquismo aínda están impunes; o ditador Franco elixiu a Juan Carlos como o seu sucesor; Juan Carlos tiña un grande afecto e admiración polo ditador; o rei Juan Carlos foi o inspirador do 23–F; os Borbóns viven como deus; a monarquía está blindada.

			E quedan outras verdades para próximos libros. Este é un adianto: coa crise os ricos son máis ricos e os pobres máis pobres; o PP concede unha amnistía fiscal para os amiguiños; os recortes en sanidade matan; España está na cola da OCDE en políticas sociais; aumenta a pobreza e a desigualdade social; o Goberno promociona as pensións privadas para enriquecer a banca e as aseguradoras; a xustiza non é inocente e está ao servizo do Goberno; a creación e actuación dos GAL foi terrorismo de Estado; a televisión pública de Galiza converteuse nunha oficina de comunicación do PP; Galiza non existe, está desaparecida; o PP foi financiado ilegalmente en Galiza por contrabandistas, narcotraficantes e empresarios; o PP actúa como unha «organización criminal»; Luis Bárcenas era presentado polo PP como un «exemplo de decencia»; o PP é o partido máis corrupto da historia; o sucedido o 1–O en Cataluña foi unha vergoña.

			O 2018 é un bo ano para publicar este libro. Faise o 50º aniversario da revolta de maio de 1968. Pasaron tamén 50 anos desde o meu primeiro ingreso nun cárcere franquista (Basauri-Biscaia), que repetiría por segunda vez no cárcere da Coruña en 1973. En decembro fanse 40 anos da aprobación en referendo da Constitución española. O 5 de decembro fanse 80 anos do roubo do pazo de Meiras, disfrazado de «doazón». E tamén en 2018, o 24 de decembro, fanse 50 anos da aprobación polo pleno da corporación municipal da Coruña da distinción a Manuel Fraga como Fillo Adoptivo da Coruña, vergoña que segue vixente polo pacto da Transición de PP e PSOE. Por outra parte, estamos na véspera de 2019, cando se fará o 50º aniversario da designación polo ditador Franco en 1969 de Juan Carlos Borbón como o seu sucesor na Xefatura do Estado. Daquela, Juan Carlos xurou fidelidade ao caudillo Franco e ás leis da ditadura, manifestaba que tiña un grande afecto e admiración polo ditador e durante máis de corenta anos de reinado nunca condenou a ditadura criminal de Franco. Esta é unha das moitas verdades silenciadas que recolle o libro.

			Aspiro a que este libro sexa tamén unha ferramenta útil para derrotar politicamente a unha dereita (hoxe na tripla versión de PP, Cs e Vox) que, en moitas ocasións, segue manifestándose como herdeira do franquismo. Son ambicioso e espero que poida ser útil para o traballo do profesorado, que estea nas bibliotecas públicas e nos centro de ensino. Quero que sexa un libro para todos os públicos, independentemente da súa idade, ideoloxía ou pensamento político, e que este modesto traballo sirva como unha especie de manual de consulta para orientarse en política, “Biblia” do antifranquismo para acceder a unha información que, lamentablemente, non está moi difundida, e tamén como un libro para a acción, para cambiar as cousas.

			Como noutras moitas ocasións, quero agradecer a Edicións Laiovento o apoio para a publicación deste libro, que non é máis que unha aposta desta editorial pola liberdade de expresión e de compromiso con Galiza.

			Finalmente, despois deste extenso limiar, espero a complicidade e colaboración das amigas e amigos, das traballadoras e traballadores dos medios de comunicación para a súa divulgación.

		

	
		
			1. Acabamos coa ditadura, pero aínda quedan restos do franquismo

			1.1. Francisco Franco Caudillo de España por la Gracia de Dios.

			A ditadura de Franco (o seu nome era Francisco Paulino Hermenegildo Teódulo Franco Bahamonde) foi cualificada pola ONU en 1946 como un réxime ao mesmo nivel que os de Hitler e Mussolini. Nas moedas daquela época figuraba: «Francisco Franco Caudillo de España por G. [gracia] de Dios». O meu irmán Julio, que é moi malo niso dos chistes, contaba este unha e mil veces: sacaba unha moeda de 1957 e dicía, sinalando a aguia do escudo fascista, ala corta, ala larga [unha á era máis longa ca outra]; despois daba a volta á moeda e, sinalando a cara de Franco, dicía: «¡a la mierda!» Remataba a xogada dicindo: «Francisco Franco Caudillo de España, más gracioso que Dios». Xa en maio de 2017, recibo este whatsapp que mellora moito o de meu irmán: «Franco gobernó por la gracia de Dios. Juan Carlos por la gracia de Franco. Rajoy por la gracia nuestra y esto ya no tiene puta gracia».

			Independentemente dos chistes, creo que a esa inscrición que figuraba nas moedas habería que engadir: «e pola axuda da xerarquía da igrexa católica», porque, aínda que non aparece nos libros de texto que estudan nos centros de ensino, a Igrexa Católica bendiciu desde o primeiro momento a sublevación militar e fascista do 18 de xullo de 1936 contra o goberno democrático e lexítimo da República –coñecida, oficialmente, como «Alzamiento Nacional»–, que foi cualificada polos bispos como «Cruzada Santa y Justa por la Religión», participando, en moitos casos, na represión. O cardeal Gomá sostiña, daquela, que esa sublevación foi providencial e así llo fixo chegar a Eugenio Pacelli, secretario de Estado do Vaticano, que despois foi elixido Papa. Pacelli asinou un Concordato con Hitler e con posterioridade, xa como Pío XII, asinou o Concordato con Franco en 1953. Por outra parte, o cardeal Gomá, arcebispo de Toledo e Primado de España, animaba ao uso das armas, cunha mensaxe moi pouco cristiá: «No es posible otra pacificación que por las armas, es conveniente extirpar toda la podredumbre de la legislación laica».

			A Igrexa Católica implicouse desde o primeiro momento, como institución, a favor dos golpistas, como recollía a Carta Colectiva do Episcopado Español de 1 de xullo de 1937, que xustificaba a sublevación contra a República e cualificaba a contenda como guerra de relixións1: «La cruzada que se ha levantado contra ellos es patriótica sí, muy patriótica, pero fundamentalmente una cruzada religiosa, del mismo tipo que las cruzadas de la Edad Media, pues ahora como entonces se lucha por la fe de Cristo y por la libertad de los pueblos. ¡Dios lo quiere! ¡Santiago y cierra España!» (publicado no Boletín Oficial del Arzobispado de Santiago, BOAS, de 31-8-1936). Esta Carta, redactada polo cardeal Gomá, fíxose pública a petición de Franco para deixar claro a nivel internacional que a Igrexa Católica apoiaba a Franco e ao «bando nacional». Foi asinada por 43 bispos e 5 vicarios capitulares. Negáronse a asinar: Juan Torres y Ribas, bispo de Menorca; cardeal Pedro Segura y Sáenz; Javier Irastorza Loinaz, bispo de Orihuela-Alicante; Mateo Múgica Urrestarazu, bispo de Vitoria e o arcebispo de Tarragona, cardeal Vidal i Barraquer.

			A subordinación da relixión ao españolismo e á nova orde fascista chega a tal extremo que a xerarquía católica acepta submisamente a imposición de Serrano Suñer en 1939 para que os cregos non prediquen en galego, catalán e vasco, ou o decreto que impedía bautizar con nomes nesas linguas. Ramón Otero Pedrayo xa informara ao Vaticano en xullo de 1934, con pouco éxito, que os máximos responsábeis da xerarquía católica eran persoas de fóra que descoñecían a nosa linga e cultura.

			1.1.1. A xerarquía da igrexa católica bendiciu a sublevación militar fascista de 1936

			A actitude da xerarquía católica caracterízase pola súa falta de humanidade e firme compromiso coas autoridades fascistas e promulga normas para que non se expidan certificados de boa conduta por parte dos cregos aos afiliados a «sociedades marxistas» (así eran consideradas, practicamente, todos os sindicatos, partidos, asociacións, cooperativas etc), sabendo que isto podía salvar moitas vidas. Así, Tomás Muñiz de Pablos, arcebispo de Santiago de Compostela, publicaba a seguinte instrucción: «Abasténganse, pues, los párrocos de dar certificados de buena conducta religiosa a los afiliados a sociedades marxistas por el tiempo que estuvieron afiliados o en concomitancia con tales sociedades que son anticristianas; y aun de los demás, tampoco expidan certificados, si éstos han de surtir efecto ante las autoridades civiles o militares, esperando ellos, los párrocos, que las mismas autoridades se los pidan de palabra o por escrito; y entonces certificarán en conciencia, sin miramiento alguno, sin atender a consideraciones humanas de ninguna clase» (BOAS de 18-9-1936).

			O conde de Vallellano (Fernando Suárez Tangil y de Ángulo, alcalde de Madrid na ditadura de Primo de Rivera, ministro de Obras Públicas 1951-1957 e presidente do Consello de Estado en 1958) explicaba en decembro de 1936 na conmemoración da Translación (traslado a Compostela do corpo de Santiago, despois da súa decapitación en Palestina), por que estaba en Compostela: «Prometí que cuando Madrid quedase limpio de esas, más que hordas de bárbaros modernos, manadas de bestias apocalípticas, o espíritus satánicos encarnados en criaturas infrahumanas, acompañado de cuantos quisieran seguirme, emprendería a pie una peregrinación a vuestra santa basílica catedral, a postrarme a vuestras plantas para agradeceros habernos ayudado a encontrar a nuestra España, limpia de toda mala raza de judíos, masones y marxistas». (BOAS, 15-1-1937).

			É difícil atopar documentación escrita sobre a implicación de centos de cregos na represión e asasinatos (non levantaban acta da súa participación nas reunións para sinalar os paseados e organizar os crimes), pero si hai numerosos testemuños escritos e orais que denuncian estas criminais actuacións. Por outra parte, e para facilitar a delación, enviábase un formulario para que os cregos denunciasen os actos contra a relixión «para hacer las correspondientes reclamaciones ante las autoridades civiles» (BOAS, 31-8-1936).

			José Toubes Pego, párroco da igrexa de San Pedro de Mezonzo na Coruña e que aínda ten unha rúa nesta cidade, destacou na represión e os paseos, como recolle Antón Patiño Regueira2: «Quen protexeu as pistolas que usaron máis de tres anos o covarde Martín Viéitez e o Mosquera de Arteixo? Quen forneceu de balas aos irmáns Mariño e ao panadeiro da Falperra, Porfirio Díez Hernández? Eles eran os axudantes privilexiados do cura paseador Toubes».

			No caso do asasinato de Manuel Diz Fuentes en Cea (concello de Vilagarcía) está sinalado José Gago Tarrío, crego desta parroquia. Rogelio Diz Rubianes3, sobriño da vítima, narra así o que escoitou da boca do seu pai: «Le cortaron los testículos y se los metieron en la boca y para cerrar con broche de oro lo enterraron en los escalones que dan a la entrada de la iglesia de la misma parroquia para que todo el mundo pisara su tumba». É doado deducir a intervención deste crego para facilitar que se utilizasen lousas da entrada na igrexa para desfacerse do cadáver.

			Gago Tarrío presentouse como voluntario na lexión galega, participando no asalto ao monte de Santa Bárbara en San Sebastián, sendo felicitado. Outras fontes sinalan que participou no asasinato dun alcalde. Como recollían as crónicas4: «Trae el Sr. Gago como trofeo, y del cual dice no se separará jamás, el bastón que llevaba el alcalde socialista de Urrieta [concello de Kuartango-Álava], primer pueblo en que entró la legión gallega». Tamén é sinalado Manuel Doval5, crego de Tremoedo (Vilanova de Arousa), como participante das malleiras da Guardia Cívica na zona (era o propio crego quen estaba á fronte desta organización paramilitar). Ademais, varias testemuñas afirman que oíran dicir ao cura durante a misa: «Que pagasen todos la limosna de ánimas, pues el que se demorase en el pago de la misma sería requerido para ello por los guardias cívicos».

			A historiadora Cilia Torna6 fala de Emilio Álvarez Martínez (coñecido como «O Reisiño» polas súa proximidade ao rei Alfonso XIII) como «un cura de pistola ao cinto. Estaba feito da mesma madeira que José Toubes, párroco de San Pedro de Mezonzo, fundador de El Ideal Gallego e terrorista naquela Coruña de 1936». Hernán Quijano (pseudónimo que se atribúe a Luís Seoane) dicía isto de «O Reisiño» en Galicia mártir, Episodios del terror blanco: «Personaxe importantísimo do falanxismo en Vigo, crego moi coñecido, daqueles que deciden sobre a vida e a morte dos cidadáns vigueses... é un tipo cativo, enxoito de movementos lixeiros e dunha crueldade feroz. Home sen ningún escrúpulo moral, entregado a todos os vicios e aberracións, preside unha agrupación da mocidade intitulada Martín Codax, en que formou un cadro de declamación que serve unicamente para os seus manexos a prol do fascismo e das súas preferencias persoais» Sinala tamén outros cregos implicados na represión: Enrique López Galuá en Ribadeo e Luciano de Uriarte en Ferrol.

			Sol López Barrajón7 fala dos insultos e malos tratos no campo de concentración da illa de San Simón (Pontevedra), «propinados por un hombre de Dios: el padre Nieto, un jesuita vigués que oficiaba la misa con su pistolón al cinto, era el encargado de dar el tiro de gracia. Según recogen los comentarios de algunos presos que quedaron vivos, este jesuita llegó a machacar la cabeza con un enorme crucifijo a un preso que estaba a punto de ser fusilado. El motivo, no quiso confesarse».

			Noutros casos, hai cregos que participan na elaboración de listas de persoas para unha especie de mafia, que podía pedir un rescate a cambio de salvar a vida. Os cregos eran os encargados en cada parroquia de elaboraren esa especie de «padrón» dos roxos para recadar os cartos. Jesús Rodríguez Allo, crego de Castro (Cerdedo), elaborou unha destas listas negras, enviando un oficio ao Delegado de Orde Pública de Pontevedra (o 29 de maio de 1938), no que sinalaba a quen había que «vigilar» ou «eliminar», segundo a documentación presentada polo historiador Dionisio Pereira.

			Houbo tamén casos de cregos que fixeron todo o posíbel para salvar a vida dos seus veciños e outros que foron represaliados por defenderen a orde constitucional da República, como veremos nun próximo apartado.

			A sentenza da causa 224/37, que condenaba a morte ao alcalde da Estrada e dous concelleiros, pedía que se actuase contra dous cregos: «Que el consejo llama respetuosamente la atención de la autoridad judicial sobre la conducta observada por los testigos don Nicolás Mato Varela y don Manuel Pérez Gómez, curas párrocos respectivos de Ouzande y Guimarey, del partido judicial de La Estrada, por manifestar ante el consejo en forma reiterada que a pesar de los informes del Delegado de Orden Público y de la Guardia Civil, respecto a varios de los procesados, calificados por aquellas autoridades como marxistas y actuantes en los sucesos revolucionarios, eran considerados por los dos testigos referidos como sujetos de buena conducta».

			Remata Xoán Carlos Garrido o seu traballo falando de O botín de sangue: «A igrexa goza hoxe no Estado español dun status que non é explicábel sen o seu triunfo na “guerra santa” que libraron. Como todos os beneficiados do franquismo que aínda viven de rendas da súa vitoria, non queren recoñecer a orixe dos seus privilexios. Cando miran ao pasado, como fixo coas beatificacións das súas vítimas na guerra que eles promoveron, non é para recoñecer ningún dos seus erros e confesar os seus pecados. Pode ser comprensíbel que non queiran lembrar algo do que non se sintan orgullosos, mais resulta sospeitoso que non se lembren daqueles cregos que se negaron a colaborar nas matanzas e mesmo foron vítimas da represión por poñerse do bando dos oprimidos».

			Franco entraba baixo palio nas igrexas, acompañado dunha xerarquía católica que facía o saúdo fascista. No funeral, o 23 de novembro de 1975, despois da morte do ditador, o cardeal Primado de España e arcebispo de Toledo, Marcelo González Martín, falaba da «civilización cristina a la que quiso servir Franco». Está documentada a participación de numerosas relixiosas e relixiosos católicos no roubo de miles de nenas e nenos aos seus pais polo franquismo. Cando morre Franco, o presidente do Goberno, Carlos Arias Navarro, presentaba o ditador como «Hijo fiel de la Iglesia».

			A xerarquía católica foi da man dos vencedores e o mesmo día que estes anunciaban o fin da guerra («Cautivo y desarmado el ejército rojo»), o 1 de abril de 1939, o bispo de Madrid, Leopoldo Eijo y Garay, publicaba a pastoral «La Hora presente», na que dicía: «A la sombra de la bendita gualda y roja, que nos legaron nuestros padres, y al amparo de nuestros heroicos soldados y milicias voluntarias, gozad de la paz, que, con tanto anhelos, con tantas vivas ansias, os hemos deseado y hemos pedido a Dios por vosotros». O cardeal Isidro Gomá non quedaba atrás e desde Pamplona o 3 de abril de 1939 saudaba o triunfo dos sublevados contra a República e deixaba claro que el sempre estivo colaborando con Franco: «Con qué interés me uní desde el comienzo a sus afanes; cómo colaboré con mis pobres fuerzas y dentro de mis atribuciones de Prelado de la Iglesia a la gran empresa».

			Mentres os vencidos quedaron abandonados en cemiterios, cunetas e fosas comúns, os «Mártires da Cruzada» foron homenaxeados, entre eles os case sete mil membros do clero que foron asasinados. Un decreto da Xefatura do Estado de 16 de novembro de 1938 proclamaba «Día de luto nacional» o 20 de novembro, en memoria de José Antonio Primo e Rivera, e establecía, «previo acordo coas autoridades eclesiáticas», que «en los muros de cada parroquia figurará una inscripción que contenga los nombres de los Caídos, ya en la presente Cruzada, ya víctimas de la revolución marxista». Como sinala Julián Casanova8:

			La mezcla de símbolos fascistas y religiosos condujo durante un tiempo a la “fascistización” de lo sagrado y a la sacralización de la política fascista, hasta que, derrotadas las potencias del Eje en la Segunda Guerra Mundial, la iglesia y su discurso nacional católico acabaron imponiéndose… La iglesia y la religión católica lo inundaron todo: la enseñanza, las costumbre, la Administración y los centros de poder. Los ritos y las manifestaciones litúrgicas, las procesiones y las misas de campaña llenaron las calles de pueblos y ciudades, conviviendo con el saludo romano, llamado “nacional” en vez de fascista, el canto del “Cara al sol” y el culto al jefe, cuyo rostro se recordaba en las monedas con la leyenda “Caudillo de España por la gracia de Dios”.

			A Igrexa Católica non só bendiciu a sublevación fascista como «Cruzada», senón que a xerarquía católica cualificaba a Franco como «defensor de la fé» e «hombre providencial». Así, Manuel de Castro Alonso, arcebispo de Burgos, dicía a Franco o 1 de outubro de 1938: «En el momento en que la locura parecía empeñada en perder a España, surgís por designio providencial para hacer la salvación de las almas». Mauro Gómez Pereira, abade de Samos, cualificaba a Franco o 26 de agosto de 1943 como «Defensor de la Fe». E Isaac María Toribios Ramos, abade mitrado de Santo Domingo de Silos, declaraba o 8 de agosto de 1946 que «Franco es el hombre providencial, que no sólamente ha salvado a España, sino que constituye el asidero de la garantía moral de Europa». Por outra parte, Pilar Primo de Rivera chegou a describir a Franco como «nuestro señor en la tierra», no seu discurso do 18 de abril de 1944, como xefa nacional, no oitavo congreso da Sección Feminina de Falanxe celebrado no mosteiro de Guadalupe9.

			Enrique Pla y Daniel10 tomaba posesión da sé episcopal de Salamanca en 1935 e xogou un papel fundamental no apoio á sublevación do 18 de xullo de 1936. Na súa carta pastoral «Las dos ciudades» xustificaba a guerra porque era «necesaria», un combate entre a «ciudad celeste» de «los hijos de Dios» e a «ciudad terrena» dos comunistas e dos anarquistas, os «sin Dios». Tratábase dunha «cruzada por la religión, por la patria y por la civilización». Xa en 1939, publicaba a pastoral «El triunfo de la ciudad de Dios y la Resurrección de España», que xustificaba a violencia da guerra e a represión masiva como unha «operación quirúrgica en el cuerpo social de España». Deixaba tamén moi clara a importancia da relixión en todos os centros de ensino: «La verdadera y definitiva resurrección de España depende principalmente de la educación de la niñez y juventud con espíritu cristiano y patriótico en todos los grados de enseñanza, desde las escuelas primarias a la Universidad».

			Todo o aparato da Igrexa Católica xogou un importante papel nas campañas de «purificación» dos esquerdistas e para que coñecesen os «sabios preceptos de nuestra Religión». O cuartel xeral de Franco emitía unhas instrucións reservadas para coordinar a ocupación de localidades e o control da poboación civil. As unidades de policía secreta de cada división, compostas con veciños da zona, remitían semanalmente os datos ao Servizo de Información Militar en Burgos, para organizar un «ficheiro de criminalidade» por vilas e provincias. As instrucións eran moi claras11: «Los pueblos cercanos a la primera línea, especialmente los que han sido rojos y pasan a ser ocupados por nosotros, deben ser objeto de una vigilancia especial, lo mismo hombres que mujeres y niños».

			Os concellos próximos á fronte do norte recibían o seguinte oficio da Delegación de Orde Pública sobre «Conducta que han de seguir los elementos de izquierda en la jurisdicción de esta delegación». Cada concello debía remitir «el total de individuos de izquierda que hay en la localidad incluyendo los nacionalistas con sus nombres, apellidos y número de familia que tiene, así como la edad de esta, en cuya relación se harían las indicaciones que estime pertinente el alcalde para mayor ilustración por mi parte, de antecedentes políticos de izquierdistas de su localidad».

			As instrucións indicaban tamén o «labor que ha de desarrollarse en pro de la salvación de las almas de los izquierdistas y para su regeneración patriótica», contando sempre coa colaboración da Igrexa Católica:

			Serán avisados para que a determinada hora estén en un local donde les dirigirá la palabra el Sr. Párroco, un representante del Ayuntamiento, un representante de las milicias en nombre de todos, y el resumen de todo lo expuesto será hecho por el Delegado que suscribe, el que a la vez señalará a todos la marcha que han de seguir para ingresar en la España que se está saturando por la sangre de nuestros mártires y el arrojo de nuestros héroes, pues sería inútil pretender pertenecer a nuestra España sin haber pasado por el crisol de purificación y conocer los sabios preceptos de nuestra Religión y nuestro patriotismo.

			A participación da Igrexa Católica na represión está a recibir a condena de amplos sectores da sociedade e de distintas institucións. Así, o Pleno do Parlamento de Navarra de 10 de marzo de 2003, presidido polo socialista José Luis Castejón Garrués, aprobaba unha lembranza, recoñecemento e reparación moral das persoas fusiladas e represaliadas (máis de 3.000 en Navarra) pola súa afinidade coa República ou, simplemente, polas súas ideas. Esta solemne declaración do Parlamento navarro lembraba que «Estos actos criminales se llevaron a cabo no sólo con el beneplácito de la jerarquía eclesiástica de la Iglesia Católica, manifestada públicamente a favor del llamado “Alzamiento”, sino en algunos casos con su participación directa».

			Con todos estes datos, o autor deste libro, como presidente da Comisión Pola Recuperación da Memoria Histórica da Coruña, enviaba o 7 de xaneiro de 2011 unha carta a Antonio María Rouco Varela, presidente, daquela, da Conferencia Episcopal Española, solicitando un cambio de rumbo na actitude da xerarquía da Igrexa Católica respecto do franquismo: «É hora de que a Igrexa Católica pida publicamente perdón pola súa participación nestes crimes contra a humanidade e polo seu gravísimo pecado de soster durante anos a unha ditadura fascista». Non tivemos contestación.

			O Vaticano aínda non retirou a Franco a Suprema Orden Ecuestre de la Milicia de Nuestro Señor Jesucristo, unha distinción que premiaba os “singularísimos servicios” prestados á igrexa, que foi concedida en 1953 por Pío XII despois da sinatura do Concordato entre España e a Santa Sede.

			Por outra parte, a Igrexa Católica négase a cumprir a Lei de Memoria Histórica e mantén unha negativa para retirar a simboloxía franquista12. Despois de 15 denuncias contra bispos e arcebispos, só cinco manifestaron a súa intención de cumprir a lei. A basílica da Macarena de Sevilla mantén os restos dun criminal como o xeneral franquista Queipo de Llano, e na fachada da catedral de Cuenca continúan eses símbolos a pesar dunha sentenza firme.

			1.2. O franquismo foi unha ditadura criminal

			O dicionario da Real Academia Española de 2014 definía o franquismo como “movimiento político y social de tendencia totalitaria” e non falaba para nada da violencia criminal da ditadura franquista.

			O franquismo foi unha ditadura criminal que comezou asasinando a un xeneral e «morre matando». A versión oficial atribuía a un accidente a morte de Amado Balmes, Gobernador Militar das Palmas, mais segundo o historiador Ángel Viñas13, autor do libro El primer asesinato de Franco (Editorial Crítica, 2018), foi asasinado por orde de Franco o 16 de xullo de 1936, na véspera da sublevación que se iniciaba dous días despois. Este asasinato permitiulle trasladarse, sen levantar sospeitas, de Tenerife até As Palmas para ir ao enterro. Alí esperaba o Dragon Rapide, posto a disposición de Franco polo banqueiro Juan March, que o traslada a Tetuán para dirixir as tropas de África. Balmes, que era leal ao Goberno da República, era un obstáculo para os plans de Franco. Por outra parte, Viñas desautoriza o Informe de Autopsia de Balmes (non levaba a sinatura dos forenses), que xustificaba a morte do xeneral polo disparo accidental da pistola cargada, que se atrancou cando realizaba exercicios de tiro.

			Franco xa intentara dar un golpe en febreiro de 1936 con Gil Robles para evitar o triunfo da Fronte Popular nas eleccións. En abril, súmase aos militares golpistas da Península e en maio xa está participando co xeneral Mola na organización da sublevación de xullo. Non é verdade, xa que logo, que Franco se sumou aos golpistas despois do asasinato de Calvo Sotelo. Este é o perfil que Viñas describe de Franco: «Un individuo totalmente desaprensivo, egocéntrico, ambicioso, duro, frío como un témpano de hielo, mentiroso, corrupto, hábil, taimado, al que le costaba trabajo decidirse pero cuando lo hacía era rápido como un relámpago, una apisonadora».

			E a ditadura «morreu matando», é dicir, cunha gran represión. Pena de morte contra cinco militantes antifranquistas, que son fusilados o 27 de setembro de 1975, e un aumento importante das causas incoadas polo Tribunal de Orde Pública (TOP) nos catro últimos anos14, que chegou a 10.459: 1.695 en 1972, 2.065 en 1973, 2.382 en 1974 e 4.317 en 1974. Pola súa parte, entre 1974 e 1975, os tribunais militares procesaron en consellos de guerra a 305 civís, acusados de delitos contra a seguridade do Estado, resistencia á autoridade ou inxurias ao exército. Entre 1973 e 1975 preto de 6.500 persoas foron detidas pola Policía e Garda Civil e moitas delas denunciaron maltrato e torturas.

			Que difícil é definir o franquismo! Enrique Moradiellos recolle en 22 páxinas «El debate sobre la naturaleza del franquismo15», e sinala que sobre a definición do franquismo existían dous grandes núcleos de interpretación que «estaban basicamente de acuerdo en concebir la insurrección militar de julio de 1936 como un movimiento reaccionario, contrarreformista e contrarrevolucionario, cuyo propósito fundamental era defender los intereses de las clases e instituciones tradicionalmente dominantes frente a la realidad de las reformas socio-políticas del gobierno republicano y frente a la amenaza revolucionaria de una clase obrera organizada, movilizada y muy reivindicativa. La diferencia crucial ente las dos interpretaciones estribaba en la consideración de la naturaleza política de esa reacción antirreformista y contrarrevolucionaria liderada por el ejército sublevado y encabezada por el general Franco. En esencia, el interrogante dilemático se planteba más o menos así:

			1.	¿Se trataba de un caso extremo de dictadura militar de tipo conservador tradicional, como la que existía entonces en otras zonas de Europa a raíz del término de la Gran Guerra de 1914-1918 y durante la llamada “época de entreguerras”?

			2.	¿O más bien representaba la versión española de los nuevos regímenes fascistas y totalitarios europeos surgidos a partir de la movilización de sectores de la sociedad civil en esa época de entreguerras frente a la reforma democrática, la revolución social y la reacción tradicional, tal y como había tomado cuerpo y vida primero en la Italia de Benito Mussolini a partir de 1922 y después, con mayor radicalidad, en la Alemania de Adolf Hitler en 1933?»

			Para Moradiellos «parece evidente e incontestable tanto el carácter bonapartista como el caudillista del sistema político franquista. A lo largo de casi cuarenta años, Franco siempre fue beneficiario de las tres características básicas del modelo político caudillista: exaltación personal e identificación con el supuesto destino de su pueblo; plenitud de poderes concentrada en sus manos; y ausencia de control institucional de su ejercicio de la autoridad puesto que era responsable “ante Dios y ante la Historia”. Un caudillo, además, no solo militar (generalísimo) y político (jefe nacional supremo) sino también providencial y ungido por el ejercicio de su magistratura vitalicia por la gracia de Dios».

			Hai diversidade de criterios para cualificar con maior precisión o tipo de réxime, sinala Moradiellos: «¿Se trata de un régimen caudillista de naturaleza totalitaria, al modo de la dictadura fascista italiana presidida por el Duce Mussolini, o incluso del Tercer Reich nacionalsocialista? ¿O más bien es un sistema caudillista meramente autoritario, similar al “Estado Novo” portugués de Oliveira Salazar?»

			Outros analistas políticos definían o franquismo como unha variante española do fascismo europeo orixinado entre a I e a II Guerra Mundial. Pola súa parte, a Internacional Comunista (III Internacional) definía o fascismo en 1935 como «a ditadura aberta e terrorista dos elementos máis reaccionarios, máis chauvinistas e máis imperialistas do capital financeiro». Salvador de Madariaga tamén relacionaba o franquismo co fascismo en 1944: «En vano intenta usted [Franco] presentar a España al extranjero como una democracia. No hay democracia que valga. No hay argucia que tape las camisas de color, como Hitler, las chaquetas claras, como Hitler, los pantalones oscuros, como Hitler, el saludo romano, como Hitler, el título de Caudillo, mala traducción de Füher, como Hitler, el partido único comiéndose al país en plena francachela de corrupción, como Hitler, la prensa domesticada, como Hitler, las palizas a los disidentes, como Hitler, la Gestapo, como Hitler, los campos de concentración, como Hiler, los fusilamientos, como Hitler».

			A mesma resolución 39 da Asemblea Xeral das Nacións Unidas de 12 de decembro de 1946 condenaba o réxime español e reiteraba o veto de xuño de 1945 á entrada da España neste organismo polo seu carácter fascista, como a Alemaña nazi de Hitler ou a Italia fascista de Mussolini.

			O sociólogo Juan José Linz dicía en 1964 que o franquismo era un modelo paradigmático dun réxime autoritario. E os sociólogos Salvador Giner e Eduardo Sevilla Guzmán formulaban en 1975 o concepto de «despotismo moderno».

			O historiador Julián Casanova16 equipara o fascismo español co italiano e alemán: «La coalición contrarrevolucionaria que defendió y asumió en España a partir de julio de 1936 la vía armada para echar abajo la República cumplió la misma misión histórica, persiguió los mismos fines y, sobre todo, logró los mismos “beneficios” que los regímenes fascistas de Italia y Alemania… Un ingrediente primordial de la misión histórica del régimen de Franco fue erradicar los conflictos sociales que ponían en peligro la propia existencia de la burguesía industrial y de las clases poseedoras de la tierra. El proyecto reformista de la República, y todo lo que esa forma de gobierno significaba, fue barrido y esparcido por las tumbas de miles de ciudadanos… En los tres casos (Italia, Alemania y España), la función social del fascismo fue estabilizar y fortalecer las relaciones de propiedad capitalista y asegurar el dominio social y económico de la clase capialista».

			Antonio Elorza17 matiza o carácter fascista do réxime franquista: «El régimen de Franco habría sido una dictadura personal, un cesarismo, de base militar, con una orientación cotrarrevolucionaria y arcaizante, y un contenido estrictamente fascista en cuanto estado de excepción permanente, en la política de represión de oponentes y disidentes, y hasta 1966, en la política de información y eliminación de la libertad de pensamiento… Cabe encuadrar el franquismo entre las dictaduras militares (como cesarismo, no como pretorianismo), a diferencia de las dictaduras civiles de Hitler o Mussolini».

			Son moi respectábeis todas estas opinións de coñecidos historiadores, pero eu chego a unha conclusión particular moi simple que, seguramente, será pouco científica, pero que pode axudar a comprender mellor hoxe o que significou a sublevación do 18 de xullo de 1936, a represión durante corenta anos e os crimes cometidos, que aínda están impunes: o franquismo foi unha ditadura criminal. Por certo, nunca lin esta definición en ningún xornal ou libro de texto do ensino nin a escoitei nos informativos das radios e televisións. Nun próximo apartado falaremos deses crimes.

			Hai moitas opinións sobre Franco. Salvador de Madariaga declaraba desde o exilio que «Yo no volveré a España mientras haya una dictadura» e falaba así do ditador: «Cínico hipócrita que usurpa el poder»; «Sanguijuela de Occidente». No seu libro General, márchese usted18, facía esta definición: «Franco es un reaccionario beato y cuartelero incapaz de concebir y sentir la libertad. Es un hombre ambicioso y egoísta que no supo marcharse cuando, al suicidarse Hitler, él pasó a ser una hipoteca política terrible para su patria».

			1.3. A historiografía oficial española difunde falacias para lexitimar a rebelión militar e fascista de 1936

			Antes de producirse o golpe militar en 1936 contra o goberno lexítimo e democrático da República, durante os corenta anos até a norte do ditador Franco e durante outros corenta anos desde as primeiras eleccións democráticas de 1977 até hoxe, os golpistas e os seus herdeiros políticos construíron durante máis de 80 anos un relato que non ten nada que ver coa verdade, difundindo mentiras, lendas e falsos mitos sobre a República e a guerra civil; argumentos falsos que se usan para confundir e enganar a xente e cun obxectivo moi claro: descualificar a República e xustificar ou lexitimar o golpe fascista. Tratábase, en definitiva, de difundir unha mitoloxía antirrepublicana e enfeitar a historia para bendicir a Santa Transición Monárquica.

			Fixeron todo isto ante a ausencia dunha descrición da verdade, que non se podía difundir porque no chamado pacto da Transición participaron tamén persoas e forzas políticas comprometidas coa ditadura franquista e que participaron na represión, como Manuel Fraga. O resultado é que a inmensa maioría dos libros de texto dos centros de ensino recollen a historia propagada polos vencedores. Os principais valedores daquel pacto, PSOE e PP, teñen moita responsabilidade neste despropósito, un exemplo máis da impunidade do franquismo, caso único nas democracias europeas e un auténtica vergoña de Estado e vai sendo hora de que eses partidos o recoñezan publicamente, como contribución á consolidación da democracia.

			Unha das maiores falsidades foi xustificar a sublevación do 18 de xullo de 1936 polo asasinato de Calvo Sotelo. O historiador Ángel Viñas é contundente: «Franco no se sumó a la rebelión por el asesinato de Calvo Sotelo, sino que fue minuciosamente planeada y sincronizada con la que preparaba Mola19».

			Outro exemplo desta manipulación da historia foi a presentación o 26 de maio de 2011 dos primeiros 25 tomos do Diccionario Biográfico Español (outros 25 foron entregados en 2013), coa presenza dos reis Juan Carlos e Sofía. Era o resultado dun convenio asinado en 1999 por Mariano Rajoy como ministro de Educación, Cultura e Deporte do goberno de José María Aznar, e Gonzalo Anes, presidente da Real Academia da Historia, que contaba co patrocinio económico da Fundación Marcelino Botín e a colaboración de Informática El Corte Inglés.

			Os 6,4 millóns de euros dos Orzamentos Xerais do Estado foron dedicados para, entre outras cousas, difundir expresións propias da propaganda franquista como «bandolerismo asesino de los maquis», «dominación roja». O golpe militar de 1936 aparecía como «alzamiento», «verdadera cruzada», «movimiento nacional» ou «guerra de liberación». O asasinato de miles de persoas en Badaxoz coa conquista da cidade polas tropas sublevadas franquistas foi para «normalizar la vida ciudadana». A entrada sobre Francisco Franco, redactada por Luis Suárez, recollía que era un «valeroso militar»; non aparecía para nada a palabra ditador e sobre os 40 anos de represión criminal, o máximo que se dicía era que o réxime era «autoritario».

			Pero despois da polémica de 2011, ese Dicionario seguiu convertendo en heroes a militares franquistas golpistas20. Así, o historiador e militar Jesús María Salas Larrazábal (senador por designación Real en 1977, que ascendeu a xeneral de división en 1987) escribía a biografía do seu irmán Ángel, militar golpista en 1936, que participou no bombardeo de varias poboacións, como a matanza do 22 de xullo de 1936 en Otxandio (Biscaia), con 61 persoas asasinadas, a maioría mulleres e nenos. Non aparece nada disto nesa biografía e queda así o relato oficial: «desde el 22 de julio voló en los frentes de las provincias Vascongadas y de Somosierra y el 26 se hizo cargo del Dragon Rapide que llevó a Zaragoza al general Núñez de Prado, al que incorporó una ametralladora frontal para usarlo como caza, llegando a combatir contra un Nieuport Ni-52 el 27 de julio».

			Para deixar as cousas claras e contrarrestar o revisionismo da historia, promovido pola dereita, publicábase en 2013 Los mitos del 18 de julio, da editorial Crítica, coordinado por Francisco Sánchez Pérez, e no que participan varios historiadores, entre eles Xosé Manuel Núñez Seixas. O xornalista Alejandro Torrús21 recollía nunha reportaxe algúns deses mitos:

			A II República non foi un desastre. É falso que a República foi un fracaso que conducía inexorablemente a unha guerra. A República era unha democracia, destruída por un golpe militar, que contou coa axuda de potencias estranxeiras fascistas e que desembocou nunha guerra civil. Manuel Fraga22 xustificaba así o golpe de 1936: «Los muertos amontonados son de una guerra civil en la que toda responsabilidad, toda, fue de los políticos de la II República. ¡Toda!». Con esa mesma argumentación, Esperanza Aguirre23 dicía: «La II República fue un auténtico desastre para España y los españoles. Me preocupa y me entristece ver el entusiasmo, no sé si ingenuo o malvado, con que se exhibe la bandera [da República] que simboliza uno de los periodos más nefastos de nuestra historia en el que se enconaron los odios, se despreció al adversario político hasta llegar a su eliminación física y las libertades estuvieron constantemente amenazadas».

			O asasinato de José Calvo Sotelo o 13 de xullo de 1936 non precipitou nada. A data sinalada para o golpe de Estado, 18 de xullo, non ten nada que ver con ese asasinato. Aínda máis, houbo un proxecto de atentado terrorista contra Manuel Azaña, presidente da República, como resposta ao asasinato de Calvo Sotelo, que foi abortado polos propios militares que organizaban o golpe: «Prohibido terminantemente. Todo está preparado en Madrid y eso podría echarlo a perder», díxolle o coronel Ortiz de Zárate a Eusebio Vegas Latapié, que dirixía o atentado contra Azaña, segundo recolle Torrús.

			A data do golpe dependía máis do apoio da Italia fascista de Mussolini, despois dos contratos asinados o 1 de xullo de 1936 por Pedro Sainz Rodríguez, monárquico próximo a Calvo Sotelo, para mercar unha «espectacular cantidad de material bélico de primer orden». A trama civil, organizada, fundamentalmente a través de Renovación Española, xogou un papel fundamental no triunfo do golpe. O historiador Ángel Viñas24, como recolle o citado libro, descubriu eses contratos, que estiveron durante anos convenientemente silenciados: «más de 40 aviones, más de 10.000 bombas de 2 kilos, más de 2.000 de 50 kilos o más, carburantes, gasolina etilada, ametralladoras, proyectiles perforantes, etc. por valor de más de 39 millones de liras» (339 millóns de euros na actualidade). Queda claro que, sen este apoio previo de Italia, os militares sublevados non poderían iniciar unha guerra civil. Sinala Sánchez Pérez que «esta tesis desbarata completamente la idea apocalíptica que ha acompañado durante décadas, y que creó cuerpo historiográfico, de las dos Españas destinadas a enfrentarse, del guerracivilismo como una realidad endémica del país y en particular de que hubiese una guerra civil no declarada dentro de la sociedad española en los años treinta». Ángel Viñas tamén desmonta a tese que relaciona a data de inicio do golpe co asasinato de Calvo Sotelo: «Los monárquicos calvosotelistas empezaron a preparar la sublevación meses antes del asesinato de su líder. Dado que Juan March (importante banquero español que financió el golpe de Estado militar) les envió medio millón de libras en marzo de 1936, por lo que entiendo que es entonces cuando se plantearon los contactos que ya habían comenzado en 1932 y reeditado en 1934».

			Nos bandos de guerra iniciais non se cita nin unha soa vez «a persecución relixiosa» para xustificar a sublevación militar. Segundo Sánchez Pérez, «nadie se creía en julio de 1936 que los militares rebeldes comenzasen semejantes fusilamientos masivos en defensa de la religión». Bastantes días despois do golpe, a propaganda dos sublevados comezou a utilizar a defensa da relixión para xustificar a guerra civil.

			Non había ningunha revolución comunista en marcha, como se insistiu en 40 anos de ditadura, para lexitimar o golpe de 1936. Estas teorías conspiratorias eran desmentidas por Claude Gernade Bowers, embaixador de Estados Unidos de América en España de 1933 a 1939: «A aquellos que fuera de España después tuvieron que escuchar con machacona insistencia la calumnia fascista de que la rebelión era para impedir una revolución comunista puede sorprenderles saber que durante tres años y medio nunca oí semejante sugestión de nadie, mientras, por el contrario, todos hablaban confidencialmente de un golpe de Estado militar». Por outra parte, nin a URSS nin a Internacional Comunista planeaban ningunha intervención en España. O inicio dunha suposta revolución comunista no verán de 1936 foi utilizado polos golpistas para xustificaren o «Alzamiento Nacional». Como probas, difundíronse uns documentos de autoría descoñecida, pero «diversos indicios permiten ensodosárselas al propio general Mola», segundo Sánchez Pérez.

			Na primavera de 1936, non existía o terror vermello. Como sinala Sánchez, «no había ninguna dinámica de exterminio ni liquidación de los enemigos de clase que pudiera continuarse después del 18 de julio, es decir, no se asesinaba a las gentes de orden», e dá algúns datos: nos meses anteriores ao 18 de xullo, o número de empresarios e propietarios asasinados foi moi pequeno e o de relixiosos inexistente: «Por lo que sabemos, murieron más empresarios entre 1919 y 1923 en toda España que en la primavera de 1936». Engade Sánchez que en 1923 foi asasinado un arcebispo e un cardeal (Juan Soldevila, arzobispo de Zaragoza). «Lo que no ocurrió en toda la República».

			1.3.1. Os falsos mitos de Franco

			O franquismo difundiu noticias falsas para exaltar a ditadura. Propaganda que continúa até hoxe coa utilización das redes sociais. Álvaro Pla desmontaba eses falsos logros da ditadura franquista25.

			Franco non creou a Seguridade Social. A Seguridade Social iníciase a través da comisión de reformas sociais de 1883 e é en 1900 cando comeza a aplicación destas políticas. A Seguridade Social queda institucionalizada en 1908 a través do Instituto Nacional de Previsión.

			Franco non creou as Maxistraturas de Traballo. As Maxistraturas de Traballo apróbanse pola lei de xurados mixtos do 7 de maio de 1931 por parte do ministro de Traballo Francisco Largo Caballero.

			Franco non creou as vacacións pagadas. As primeiras vacacións pagadas aprobáronse en 1918 aos funcionarios do Estado, en 1919 aos capitáns e oficiais da mariña mercante e en 1931 [goberno da II República] o artigo 56 da lei de contratos de traballo recoñecía este dereito para todos os traballadores.

			Franco non industrializou España. A guerra destruíu a industria española e a época de autarquía comprendida entre 1939 e 1957 acabou cos restos. España non recupera o nivel industrial previo a 1936 até o ano 1970, segundo datos do Banco Mundial.

			Franco non creou o plan dos pantanos. Os pantanos foron programados no Plan Badaxoz de 1933 (o proxecto era de principios do século XX) e desenvolvidos na II República polo ministro de Industria Indalecio Prieto.

			Franco non fundou nin Telefónica nin Iberia. Telefónica fúndase por iniciativa privada en 1924 e Iberia, de forma semellante, en 1927.

			Franco non estableceu as primeiras axudas a familias numerosas. As primeiras axudas a familias numerosas establécense o 21 de xuño de 1926 a través do Real Decreto Lei de protección a familias numerosas de funcionarios públicos e de clase obreira.

			Franco non creou as VPO. As vivendas de protección oficial (VPO) créanse mediante a lei de casas baratas de 13 de xuño de 1911 e desenvólvese a través dun sistema de fundacións que comezan a ofrecer vivendas protexidas en 1913.

			Franco non nos meteu no capitalismo en 1962. O capitalismo moderno, entendido como liberalismo político de corte industrial, desenvólvese en España no século xix.

			Franco non nos meteu na ONU. A ONU bloqueou a entrada de España porque era unha ditadura e dez años despois desbloquéase a entrada por presión de EE.UU. [desde 1945 a Organización das Nacións Unidas rexeitou a entrada de España. É admitida na ONU en 1955, despois de asinar un convenio de colaboración con Estados Unidos de América en 1953, que garantía a EE.UU. a instalación de bases militares en España].

			Franco non fixo que o país crecese ao 7%. Tratábase dunha burbulla pagada polo Estado que permaneceu durante 10 años, cunha recesión previa brutal na época da autarquía.

			España non era a 8ª economía do mundo cando morre Franco. Foi a 10ª, segundo datos do Banco Mundial. Segundo esa mesma fonte, era a 6ª durante a restauración no século XIX e principios do XX.

			Con Franco o paro non era inapreciable. A monitorización do paro [sistema para coñecer a súa evolución] non comeza en España até 1973.

			1.4. Represión criminal

			Para xustificar a represión sobre os demócratas e republicanos despois da sublevación militar e fascista de 1936 ou para analizar os feitos desde unha suposta imparcialidade, a historia oficial fala dun enfrontamento entre dous bandos, unha guerra civil e, cando pasan estas cousas, conclúen, xa se sabe, que sempre hai excesos por ambas as dúas partes. Deste xeito, quedan esluídas as responsabilidades e póñense ao mesmo nivel as vítimas e os verdugos. Un exemplo desta maneira de actuar son as declaracións de Manuel Fraga26: «En la España de Franco, del otro lado hubo muchas más barrabasadas».

			Equipárase con frecuencia os abusos e a represión practicada por eses dous bandos, mais hai diferenzas importantes. Na zona controlada polo goberno lexítimo da República, os asasinatos e outras formas de represión estaban promovidos, fundamentalmente, por grupos incontrolados e o goberno da República tomou medidas para evitalos. Mentres na zona controlada polos sublevados os asasinatos eran promovidos polo propio Estado, nun auténtico xenocidio, é dicir, a eliminación sistemática do inimigo, que se prolongou durante máis de corenta anos.

			O anarquista Juan García Oliver era nomeado ministro de Xustiza en setembro de 1936 no goberno que presidía o socialista Francisco Largo Caballero (un dos catro ministerios ocupados pola CNT). Os sublevados bombardeaban Madrid, Alcalá de Henares e outras poboacións, causando moitas vítimas; as incendiarias mensaxes radiofónicas do xeneral Queipo de Llano e as instrucións de Franco e Mola anunciando o terror e os asasinatos masivos cando entrasen en Madrid crearon as condicións para que elementos incontrolados asaltasen os cárceres e fusilasen a presos do bando nacional. Neste contexto, Melchor Rodríguez García, sindicalista da CNT, foi nomeado inspector xeral de Prisións en Madrid o 10 de novembro de 1936 e acabou coas «sacas» das prisións e evitando o asasinato de centos de persoas. Nomeado como Delegado de Prisións da República o 4 de decembro de 1936, foi destituído o 1 de marzo de 1937. Despois foi concelleiro de cemiterios en 1938 e nomeado alcalde o 28 de febreiro de 1939 polo coronel Casado e Julián Besteiro, do Consello Nacional de Defensa. Melchor Rodríguez foi o encargado, como último alcalde da República, da entrega de Madrid ás tropas franquistas. Xulgado e condenado a trinta anos e un día de cárcere, cumpriu cinco. Viviu como comercial de seguros e finou en 1972.

			Os autos do xuíz Garzón de 16 de outubro de 2008 e 18 de novembro de 2008 sinalaban que esta criminal represión estaba perfectamente planificada: «La acción desplegada por las personas sublevadas y que contribuyeron a la insurrección armada del 18 de julio de 1936 estuvo fuera de toda legalidad y atentaron contra la forma de Gobierno, en forma coordinada y consciente, determinados a acabar por las vías de hecho con la República mediante el derrocamiento del Gobierno legítimo de España, y dar paso con ello a un plan preconcebido que incluía el uso de la violencia, como instrumento básico para su ejecución».

			1.4.1. Propagar unha imaxe de terror, fusilar o inimigo

			Os dirixentes do xenocidio, que se inicia o 18 de xullo de 1936, e as súas instrucións foron recollidas nos autos do xuíz Baltasar Garzón de 16 de outubro de 2008 e de 18 de novembro de 2008 (neste último inhíbese a favor dos xulgados de instrución das localidades ás que pertencen os lugares en que estaban situadas as fosas identificadas, adiantándose a unha decisión de Audiencia Nacional para retirarlle as competencias). Estes autos eran unha auténtica alegación contra o réxime fascista de Franco e isto explica a tremenda reacción do PP contra o devandito xuíz.

			Os atrancos para impedir a investigación de Garzón sobre os crimes do franquismo e a súa expulsión da carreira xudicial non eran unha cuestión xurídica, de competencias, senón un tema dun profundo calado político, que cuestionaba determinados aspectos da mesma Transición, como o pacto político de silencio sobre os crimes do franquismo e a impunidade para os que cometeron eses crimes. Un pacto que nin sequera recoñecía, aínda que sexa formalmente, a lexitimidade da ii República, e que non condenaba o golpe militar de Franco.

			Como sinalaba este auto de Garzón, a criminal represión estaba perfectamente planificada: «La acción desplegada por las personas sublevadas y que contribuyeron a la insurrección armada del 18 de julio de 1936 estuvo fuera de toda legalidad y atentaron contra la forma de Gobierno, en forma coordinada y consciente, determinados a acabar por las vías de hecho con la República mediante el derrocamiento del Gobierno legítimo de España, y dar paso con ello a un plan preconcebido que incluía el uso de la violencia, como instrumento básico para su ejecución».

			Garzón lembraba a Instrución Reservada nº 1 do xeneral Emilio Mola, de abril/maio de 1936, antes do chamado Alzamento: «Producido el movimiento y declarado el Estado de Guerra... se tendrá en cuenta que la acción ha de ser en extremo violenta para reducir lo antes posible al enemigo, que es fuerte y bien organizado. Desde luego, serán encarcelados todos los directivos de los Partidos Políticos, Sociedades o Sindicatos no afectos al Movimiento, aplicándose castigos ejemplares a dichos individuos para estrangular los movimientos de rebeldía o huelgas».

			Segundo o xuíz, «La Octava Orden de Urgencia, a cargo de la Junta de Gobierno, incitaba al terror y al asesinato de personas y a la destrucción de organismos: En el primer momento y antes de que empiecen a hacerse efectivas las sanciones a que de lugar el bando de Estado de Guerra, deben consentirse ciertos tumultos a cargo de civiles armados para que se eliminen determinadas personalidades, se destruyan centros y organismos revolucionarios». E continúa Garzón a ilustrar o terror e a represión: «Ya iniciada la insurrección, el 19 de julio de 1936, el General Mola afirmaba: Es necesario propagar una imagen de terror (...) Cualquiera que sea, abierta o secretamente, defensor del Frente Popular, debe ser fusilado».

			Nesta mesma liña, o bando militar do xeneral Queipo de Llano de 24 de xullo de 1936 concretaba a acción represiva: «Serán pasados por las armas, sin formación de causa, las directivas de las organizaciones marxistas o comunistas que en el pueblo existan y en el caso de no darse con tales directivos, serán ejecutados un número igual de afiliados, arbitrariametne elegidos».

			Un dos obxectivos da represión franquista foi crear un clima social de terror entre a poboación, que non respectaba a ninguén. A represión foi xeneralizada, pero nalgunha provincia como Córdoba foi moi significada con 5.000 persoas fusiladas na capital e sobre 18.000 procesados por tribunais militares en Consellos de Guerra. Isidora Márquez Herrador, de 97 anos, vivía en Hinojosa del Duque (Córdoba), concello de 5.000 habitantes, onde foron fusiladas 30 persoas polos fascistas. Esta anciá foi detida o 7 de xuño de 1939 pola denuncia dunha veciña e condenada en Consello de Guerra o 29 de marzo de 1940 a unha pena de reclusión perpetua polo delito de adhesión á rebelión. Despois de pasar polos penais de Córdoba, Xirona e Málaga saía desta última prisión en liberdade condicional o 28 de outubro de 1943, xa cumpridos os 100 anos de idade27.

			1.4.2. En 1940 había 363.000 persoas nas prisións e campos de concentración franquistas

			Despois da sublevación contra a República, entre 130.000 e 150.000 persoas foron asasinadas pola vía das execucións sumarias (dez veces máis que a represión nazi na Alemaña de Hitler e cinco veces a da Italia de Mussolini). Segundo datos da Dirección Xeral de Prisións28, en xaneiro de 1940 había 270.000 persoas nas prisións e campos de concentración franquistas (85.000 presas nos cárceres); 124.000 en xaneiro de 1943 e aínda quedaban 15.000 persoas presas en xaneiro de 1958.

			Esas cifras elévanse segundo outras fontes como o Anuario Estatístico de España29: 363.000 persoas estaban privadas de liberdade a finais de 1939 e comezo de 1940, 270.719 en cárceres (23.232 mulleres) e 92.000 internadas en campos de concentración. En 1943 aínda quedaban 125.000 nos cárceres (11.688 mulleres) e 16.000 en 121 destacamentos penais que empregaban presos para traballos de reconstrución, pantanos, estradas, etc.

			Foron executadas, polo menos, 50.000 persoas na década posterior ao final da guerra, entre eles significados políticos como Luís Companys, presidente da Generalitat, e ministros da República durante a guerra como o socialista Julián Zugazagoitia e o anarquista Juan Peiró. Tamén foi fusilado Ricardo Zabalza, dirixente da socialista Federación Nacional de Traballadores da Terra.

			O custo demográfico da guerra e da inmediata posguerra significou a perda de aproximadamente 600.000 persoas no censo de poboación e outras 200.000 que se exiliaron e non regresaron a España. Por outra banda, en marzo de 1939 había 275.000 republicanos españois internados en campos franceses e sobre 40.000 foron trasladados forzosamente a Alemaña para traballar na industria de guerra e moitos deles acabaron en campos de concentración (no de Mauthausen morreron 5.000 dos 7.000 que estaban internados).

			Para Julián Casanova30, despois de finalizar a guerra civil e durante dúas décadas, polo menos, esta era a situación que se vivía:

			La destrucción del contrario en la guerra dio paso a la centralización y el control de la violencia por parte de la autoridad militar, un terror institucionalizado y amparado por las leyes del nuevo Estado. Esa cultura política de la violencia, de la división entre vencedores y vencidos, “patriotas y traidores”, “nacionales y rojos”. Los consejos de guerra, por los que pasaron decenas de miles de personas entre 1939 y 1945, eran meras farsas jurídicas, que nada tenían que probar, porque ya estaba demostrado de entrada que los acusados eran rojos y, por la tanto, culpables… Los sublevados castigaban por “rebelión” a quienes habían permanecido leales a su gobierno constitucional: “la justicia al revés” a la que se refirió Ramón Serrano Suñer. La paz de Franco, que mantuvo el estado de guerra hasta abril de 1948, transformó la sociedad, destruyó familias enteras, rompiendo las básicas redes de solidaridad social, e impregnó la vida diaria de miedo, prácticas coercitivas y de castigo. La amenaza de ser perseguido, humillado, la necesidad de disponer de avales y buenos informes para sobrevivir, podían alcanzar a cualquiera que no acreditara una adhesión inquebrantable al Movimiento o un pasado limpio de pecado republicano.

			O franquismo buscou desde o primeiro momento a colaboración cidadá nesta política de violencia e terror. Así, cando Valencia cae en poder dos franquistas, a Columna de Orden y Política de Ocupación pon en marcha centros de recepción de denuncias e o goberno militar daba os avisos correspondentes: «Toda persona que conozca la comisión de un delito llevado a cabo durante la época de dominación roja se halla obligada a denunciar el hecho… a fin de llevar en la debida forma el espíritu de justicia que anima a nuestro Caudillo» (Julián Casanova, La dictadura que salió de la guerra).

			Un decreto do Ministerio de Xustiza de 26 de abril de 1940 institucionalizaba este sistema de denuncias e estimulaba a delación a través da «Causa General informativa de los derechos colectivos y otros aspectos de la vida en la zona roja desde el 18 de julio de 1936 hasta la liberación».

			Unha lei de 10 de febreiro de 1939 privaba do traballo a funcionarios «desafectos ao réxime», que eran substituídos por persoas que na guerra loitaron no bando «Nacional» ou que mostraban fidelidade ao Movemento. Así foron expulsados 60.000 mestres e profesores dos corpos de docentes e substituídos por alféreces provisionais ou persoas de confianza do réxime. Tamén perderon o seu traballo 5.000 gardas civís polo seu apoio á República.

			A represión chegou tamén aos chamados maquis ou guerrilleiros (unhas 7.000 persoas con 60.000 enlaces ou colaboradores), fuxidos que protagonizaron a resistencia armada, principalmente en zonas de Galiza, Asturias, León e Andalucía. Segundo a Garda Civil, 2.173 guerrilleiros e 300 membros das forzas armadas franquistas morreron nos enfrontamentos.

			1.4.3. Organizacións paramilitares participan en Galiza na represión

			Ademais do Exército e da Garda Civil, outras organizacións paramilitares participaron en Galiza na represión: Escuadra de Falange, Guardia Cívica de Pontevedra, Guardia Cívica de Marín, Guarda Cívica de Vigo, Caballeros de Santiago, Caballeros de La Coruña etc.

			A Guardia Cívica de Pontevedra31, que actuaba tamén noutros concellos da zona, foi creada e dirixida por membros da Garda Civil pouco despois do golpe e con Joaquín Velarde Velarde, comandante da Garda Civil, como máximo responsábel. Estaba integrada, entre outros, por persoas pertencentes a partidos dereitistas como Renovación Española, Acción Popular, Partido Agrario Español, ex–membros do somatén e da Unión Patriótica de Primo de Rivera. Víctor Lis Quibén, médico e deputado de Renovación Española, partido de Calvo Sotelo, exercía, na práctica, a xefatura coa graduación de alférez.

			Esta organización paramilitar, que compartía sede coa Garda Civil, realizaba funcións de apoio ás forzas da orde, gardas en lugares estratéxicos, persecución de fuxidos, actividades de propaganda e de ostentación do poder do novo réxime como desfiles e marchas, e participando activamente nos «paseos», desaparicións forzadas, afondamentos, malleiras etc. Xosé Álvarez Castro dá detalles da actuación criminal deste grupo:

			O emprego da gasolina para dar co paradoiro de fuxidos era habitual por parte dos “cívicos”; así o fixeron ameazando con queimar a noiva de Manuel Amoedo (militante das Xuventudes Unificadas) conseguindo que o seu agocho fose revelado por familiares da moza, ou para facer saír dunha mina de auga na que se escondía o socialista Ramón Meis; ambos foron “paseados”. Nalgún caso o uso do lume fíxose efectivo, así sucedeu no lugar da Torre (Lourizán) cando un grupo de “cívicos” mandados por Víctor Lis e o cabo da Garda Civil Jesús Barja localizaron de madrugada tres fuxidos (os sindicalistas Juan Manuel Gómez Corbacho, Manuel Méndez Montes e a compañeira do primeiro Elvira Lodeiro González) e plantáronlle lume ao alboio matando a Corbacho e a Méndez; Elvira e os irmáns Consuelo e Ramón Acuña foron xulgados por procedemento sumarísimo de urxencia e fusilados.

			A corrupción foi unha das características na actuación de diversos membros da Guardia Cívica, extorsionando a presos e pedindo diñeiro a cambio da liberdade de persoas detidas, como recolle Álvarez Castro: «Víctor Moldes Carro, presidente da Federación Comarcal Agraria, condenado a morte (executado o 17 de abril de 1937), presenta un escrito ao comandante militar no que relata que, tras o golpe e debido á persecución por parte dos “cívicos”, estivera agochado no seu domicilio e inmediacións; o cura de Lérez, Leandro del Río, mandáralle recado pola súa dona brindándose a escondelo na reitoral; o 12 ou 13 de setembro escóndeo na sacristía e alí permaneceu até o día 15 no que, por intermedio do cura, se entrega á Guardia Cívica presentándose a recollelo Lis, José Estévez e dous máis. O cura propuxéralle a Moldes que, para garantía da súa vida, sería oportuno ofrecer a Lis, polos gastos ocasionados na persecución, a cantidade de mil pesetas, esta cantidade foi entregada a don Leandro e posteriormente levaranlle a Lis 200 pesetas máis. Iníciase unha investigación e aparecen outros casos de fuxidos entregados pola intermediación do cura e con pago de diversas cantidades de diñeiro: Castor Pérez o Labaradas e Albino Sánchez o Perrita, ao igual que Moldes, veciños de Lérez. Varios veciños de Tomeza, Marcón, Salcedo e outras parroquias foran obrigados a abonar multas para ser postos en liberdade, porén algúns serían detidos posteriormente e sometidos a causa militar. As cantidades de diñeiro son entregadas a “cívicos” e ao cabo Barja de Guarda Civil, que obrigan a asinar un recibo no que conste que son donativos voluntarios.

			Á mestra de Mourente María Alonso Pérez impóñenlle unha sanción de 1.000 pesetas para evitar ser rapada. Manuel Mirón aduce ordes do comandante Velarde e indícalle á afectada que a sanción orixinal era de 2.000 pesetas pero que foran rebaixadas debido aos seus rogos, pois era veciño; négase a estender un recibo polo diñeiro entregado».

			Guardias Cívicas e outras milicias integrábanse en xullo de 1937 na Milicia Nacional de Falange Española Tradicionalista e de las Juntas Obreras Nacional Sindicalistas (FET y de las JONS), despois de cumprir a función de implantación do terror e participar activamente na criminal represión.

			A actuación das Escuadras Negras de Falange na zona de Sarria32 é propia de «pistoleiros», segundo Xosé Ramón Hermida. Chegaron a recadar 450.000 pesetas nesa comarca entre xullo e novembro de 1936, ademais de roubaren os bens das persoas que sufrían todo o tipo de coaccións: «As requisas, as coaccións, as detencións ilegais, os “paseos figurados”, a tortura ou os asaltos a vivendas, comercios ou entidades bancarias foron mecanismos utilizados polos fascistas para levar adiante as recadacións. Así, Pedro García López, brigada da Garda Civil e xuíz municipal de Sarria, declara que Manuel Carrozas López recadaba o diñeiro “amenazándoles con mandarles la escuadra negra por la noche si no le entregaban las cantidades que les exigían”. Dositeo Piñeiro Valcárcel, concelleiro da Fronte Popular, testemuña como foi retido durante tres días na casa do concello de Sarria até que entregou as 25.000 pesetas que lle esixían. Concepción Sánchez Arias denuncia como a súa casa foi asaltada en repetidas ocasións por falanxistas que facían parte da escuadra negra, parando estes despois de a obrigaren a asinar donativos por 25.000 pesetas.

			1.4.4. Represión e asasinatos por toda Galiza

			A represión non se limitou ás cidades, senón que se estendeu por toda Galiza. Na zona da mariña luguesa houbo unha brutal represión especialmente en Viveiro, Ribadeo e a Pontenova, que tiñan unha importante masa de proletariado, e Mondoñedo. Na provincia de Lugo, entre 1936 e 1940, a represión franquista deixou un total de 8.300 posíbeis vítimas, sen contar a loita guerrilleira33.

			Foron fusilados os alcaldes de Viveiro, Balbino Cerdeiras (PG); Jesús Castaño Galdo (IR) de Mañón; Benito Colín Veiga (UR) de Cervo; José María Gallo Gallo, mestre da Pontenova. Ademais, foron represaliados os alcaldes de Mondoñedo, José Ramón Villamarín Pallín (IR); Ribadeo, Rafael Fernández Cardoso (UR); O Vicedo (antes Riobarba), Luciano Pérez Ribeira (PSOE); Alfoz, Eloy Castro Dorrego (IR); Riotorto, Antonio Bermúdez Leivas (IR).

			Medio cento de mestras e mestres desa zona foron destituídos ou sancionadas e sete foron fusilados, paseados ou mortos no monte: Antonio Lafuente Jiménez, presidente da Agrupación Socialista de Muras; Ángel Fraga Orosa (IR), mestre de Viveiro; Modesto Vilar Insua (PG), profesor en Viveiro, formaba parte da partida dos irmáns Neira.; José Costa Pardo, mestre de Cervo, morreu de tuberculose no cárcere de Lugo; César Margolles de la Vega, mestre de Benquerencia (concello de Barreiros), paseado.

			Co triunfo dos fascistas acabábase cos métodos de innovación educativa da República. O presbítero Eduardo Aguilar Adonis34 describía no artigo «Fiesta en la escuela» cales eran os novos ideais «restauradores»: «Se ha depurado la escuela de tanto maestro sectario de Domingo [Marcelino Domingo fora ministro de Instrución Pública] y de Llopis [o socialista Rodolfo Llopis fora director de Ensinanza Primaria], buenos sembradores… de aquella enseñanza».

			Os paseos formaban parte do terror falanxista, como recolle Manuel Pazos Gómez35 «Un mes despois da sublevación atópanse os primeiros paseados en Ordes (A Coruña) que, daquela, tiña en 1936 menos de 2.000 habitantes. Veciños da Coruña ou de Betanzos aparecen nas cunetas próximas á vila. Deles, algúns foron identificados, mais outros soterráronnos sen saber quen eran e sen podérllelo comunicar ás súas familias. Despois de matalos, os asasinos sacábanlle as posesións de valor e a documentación. Algúns matóns e falanxistas despois de asasinaren a xente honrada, roubábanlles as cousas de valor… o reloxo, a billeteira, os zapatos, a roupa… non era raro velos por Ordes vestidos coas prendas das súas vítimas… Algunhas desas prendas aínda se vían nos tendedeiros de roupa, a secarse… a xente sabía que eran dos asasinados36».

			Algunhas das persoas que participaron na represión continuaron coa súa carreira militar até despois da morte de Franco. Así, Rafael Serrano Valls foi un implacable perseguidor de guerrilleiros como Francisco Martínez Leira “Pancho”, e da rede de enlaces. Nado en 1920, era tenente da Garda Civil de Ordes a mediados da década de 1940 e parece ser que participou no cerco que lle custou a vida a Manuel Ponte Pedreira, xefe da IV Agrupación do Exército Guerrilleiro, a Manuel Rodríguez Pan “Rogelio” e Manuel Rodríguez “Asturiano”, en Fontao–Abellá (concello de Frades, na Coruña) o 21 de abril de 1947. Serrano Valls foi ascendendo e chegou a xeneral de brigada da Garda Civil. En xaneiro de 1981 é nomeado xefe da Primeira Zona da Garda Civil (Madrid) e o 23 de febreiro de 1981, cando se produce o asalto ao Congreso de Tejero, estaba ao día seguinte na sinatura do chamado Pacto do capó (chamado así porque foi asinado sobre o capó dun vehículo militar; eximía de responsabilidade aos asaltantes do Congreso cunha gradación menor á de tenente), xunto a José Luis Aramburu Topete, director xeral da Garda Civil, que puña fin ao Golpe do 23-F. Serrano Valls foi nomeado xefe da Primeira zona da Garda Civil (Madrid), pasando á reserva en 1982 como xeneral de brigada. Finou en abril de 2018. 

			1.4.5. Represión económica

			Houbo tamén unha represión económica, que se pon en marcha en xaneiro de 1937, como sinala Julián Casanova, a través de comisións provinciais de incautación nas zonas controladas polos militares sublevados. Posteriormente, a Lei de Responsabilidades Políticas de 9 de febreiro de 1939 declaraba «la responsabilidad política de las personas, tanto jurídicas como físicas», que desde o 1 de outubro de 1934 «contribuyeron a crear o a agravar la subversión de todo orden de que se hizo víctima a España» e a partir do 18 de xullo de 1936 «se hayan opuesto o se opongan al Movimiento Nacional con actos concretos o con pasividad grave». O preámbulo desa lei dicía: «Próxima la total liberación de España, el Gobierno, consciente de los deberes que le incumben respecto de la reconstrucción espiritual y material de nuestra Patria, considera llegado el momento de dictar una Ley de Responsabilidades Políticas, que sirva para liquidar las culpas de este orden contraídas por quienes contribuyeron con actos u omisiones graves a forjar la subversión roja».

			Até setembro de 1941 tramitáronse 229.549 expedientes a través de 18 tribunais rexionais, segundo Manuel Álvaro Dueñas. En aplicación da citada lei, o xuíz instrutor debía pedir información sobre o presunto responsábel «Al Alcalde, Jefe Local de FET y de las JONS, Cura Párroco y Comandante del puesto de la Guarda Civil del pueblo en que aquel tenga su vecindad o su último domicilio». Esta lei estivo en vigor até a súa derrogación o 13 de abril de 1945.

			As sancións previstas nesa lei eran durísimas. Algúns políticos como Manuel Azaña, Diego Martínez Barrio ou Indalecio Prieto foron multados con 100 millóns de pesetas. A José Ignacio Mantecón, historiador e arquiveiro zaragozano, incautáronlle dous mil libros considerados subversivos e foi multado con dez millóns de pesetas, o mesmo que Pablo Azcárate, embaixador republicano en Londres, e a dirixente socialista Margarita Nelken (sancións máis altas que a de Niceto Alcalá Zamora, presidente da ii República española).

			Dentro dos distintos tipos de represión do franquismo, a represión económica non tivo a necesaria atención, segundo Julio Prada Rodríguez. Presentábase baixo distintas fórmulas: pillaxes, requisas, subvencións patrióticas, confiscacións, multas, incautacións etc. En principio, os ingresos tiñan como finalidade atender as necesidades do exército sublevado e do Partido Único, pero tamén foron aproveitados para consolidar a estrutura de FET y de las JONS, incautándose de inmobles para as súas sedes, e en proveito particular dos propios milicianos fascistas que participaban en accións represivas.

			A Lei de Responsabilidades Políticas foi un instrumento fundamental da represión, con todo o tipo de sancións para persoas vivas ou para persoas asasinadas polo franquismo (executadas ou paseadas), que tiñan que asumir tamén as súas familias. Esta lei sinalaba distintos tipos de sancións: «inhabilitación absoluta, inhabilitación especial. Estrañamento. Relegación ás nosas posesións africanas. Confinamento. Desterro. Perda total dos bens. Pago de cantidade fixa, perda de bens determinados». Entre os procesados por este Tribunal figuraban intelectuais e políticos como Ricardo Carballo Calero, Francisco Pérez Carballo, Manuel Guzmán García, etc. José Miñones, coñecido como «Pepe Miñones», elixido deputado pola Fronte Popular nas eleccións de febreiro de 1936 e fusilado polos fascistas, é un exemplo do espolio de todos os seus bens e multa dun millón de pesetas. Miñones foi distinguido pola CRMH como Republicano de Honra 2018.

			Xoán Antón Pérez-Lema37 concreta as repercusións desa lei no seu artigo «Os roubos non reparados do franquismo»: «Nos primeiros meses posteriores á rebelión facciosa de 1936 incautáronse na Galicia bens e grandes sumas de diñeiro de persoas e familias non afectas ao golpe de Estado. A primeiros de 1937 o réxime franquista institucionalizou estes desapoderamentos ilegais. O sistema evolucionou até o desapoderamento deseñado polas Leis de Responsabilidades Políticas e de Represión da Masonería e do Comunismo. Moitos galegos foron desposuídos dos seus bens e diñeiro de xeito ilegal e aínda non foron reparados. Velaí o caso do secretario do Concello da Coruña, Joaquín Martín (republicano centrista) condenado a morte e executado o 31 de agosto de 1936. A responsabilidade civil derivada da condena ascendeu a un millón de pesetas da época. A súa viúva, filla do esgrevio coruñés Médico Rodríguez, aínda pregaba lastimeiramente da ditadura no 1954 que lle levantasen o embargamento sobre os bens herdados do seu home. Outros casos salientábeis foron os do deputado republicano Miñones Bernárdez (principal accionista da Electra Popular, logo adquirida de saldo pola Fenosa de D. Pedro Barrié) ou do secretario de Relacións Internacionais do Partido Galeguista, Plácido Castro».

			1.4.6. Subscricións patrióticas en apoio dos sublevados

			As subscricións patrióticas tiñan, aparentemente, un carácter voluntario, pero, na práctica, eran bastante obrigatorias e o seu destino era do máis diverso: «campañas de recollida de víveres e roupa para soldados e milicianos, subscrición para Exército e Milicias, pro lápida de diferentes caídos do bando rebelde, para o campo de aviación de Santiago e o aeroporto de Vigo, para un avión que debía levar o nome da provincia na que se recadase, pro acoirazo, para o altar do Apóstolo, para obsequiar a Franco con diferentes obxectos e homenaxes, auxilio a poboacións liberadas, reconstrución do Alcázar, dioceses arrasadas, etc38».

			Os medios de comunicación recollían as relacións de persoas que facían entrega de víveres para o Exército, así como diñeiro en metálico e doazóns en ouro e xoias39: «José Topine, cuatro gallinas y cuatro hojas de bacalao; Señora Topine, admiradora del glorioso ejército, una salchicha y una docena de chorizos; el niño Julio García Topine, un cabrito». «Doña Carmen Andrade de Malde, un jamón; la sirviente de la anterior, tres kilos de arroz». Como sempre, houbo clases, segundo o poderío económico. O financeiro Pedro Barrié de la Maza tamén facía a súa doazón: «6.100 latas de conservas; 15.000 pastillas de jabón La Toja; 240 kilos de jabón especialmente elaborado para la tropa; 1.000 botellas de agua de Mondariz».

			E había doazóns nas que participaba toda a familia: «Emilio Rey Romero40 y señora, sus arras, trece onzas, trece Alfonsos, sus alianzas, dos medallas de oro; niño Emilio Rey Fernández-Latorre, un Alfonso; niñas María Victoria y Josefa Fernández-España, dos monedas de oro, tres aros de oro y varios trozos de oro41».

			Eran constantes as noticias destas iniciativas «patrióticas»:

			«Otra simpática colecta y un envío al frente42» era un titular con este contido: «Por iniciativa de nuestro distinguido amigo don Emilio Rey Romero que coincidió con la de “El Ideal Gallego”, se inició una suscripción entre un grupo de convecinos, para enviar un camión de víveres al frente, que ha de ser entregado a nuestros soldados personalmente. He aquí ahora la lista de donantes: Don Emilio Rey Romero, 500 pesetas; doña Elvira Mesa de Olmos, 250; doña Carmen Ozores de García del Busto, 125; doña Fernanda Arraiz de Ozores, 100 pesetas…».

			«Una gran fiesta patriótica43», outro titular que reproducía a continuación unha nota oficial do Goberno Civil: «El distinguido coruñés don Emilio Rey Romero, gran patriota, que desde los primeros momentos y como soldado está sirviendo en la Santa causa del Ejército Salvador de España, hace un nuevo acto de desprendimiento digno de elogio y en nombre de las Empresas del Cine Savoy y Teatro Linares Rivas, ha ofrecido la proyección el próximo viernes, en ambos salones, de la monumental película “La Bandera”, destinando el importe íntegro de las entradas a engrosar la suscripción a favor del Ejército». Despois de informar de «dos grandes llenos», explicaba o mesmo xornal que «el señor Álvarez de Sotomayor adquirió 200 entradas para distribuir».

			Tamén estaba a campaña do Prato Único, Subsidio ao Combatente. Noutros casos, había un desconto no salario de funcionarios e traballadores para o «regalo» a Franco do pazo de Meirás, dentro da campaña organizada pola chamada Junta pro Pazo del Caudillo. Para conseguir os obxectivos, existían comisións de recadación a distinto nivel: provincial, partido xudicial, local ou de parroquia e era moi difícil escapar do control porque se elaboraban listaxes das achegas, que eran exhibidas publicamente.

			As requisas convertéronse nun auténtico roubo de casas, parcelas, comercios, vehículos etc, das persoas represaliadas ou que fuxían, abandonando a súas propiedades. As multas gobernativas caracterizábanse pola súa arbitrariedade e castigaban, especialmente, as persoas que militaban ou simpatizaban nas organizacións da Fronte Popular. Pronunciar «frases en desprestixio do réxime» podía ser multado entre 50 e 10.000 pesetas; ser pouco afecto ao Movemento Nacional entre 25 e 5.000 pesetas; tomar parte nos «pasados sucesos revolucionarios», entre 5 e 50.000 pesetas44.

			No tema das incautacións, sinala Julio Prada: «Aínda máis irregularidades se rexistraron no que atinxe ás incautacións… que o desenvolvía». Os primeiros consellos de guerra esixían ás persoas xulgadas ou executadas, como “reparacións”, unhas cantidades desproporcionadas coas súas posibilidades, que deixaban na ruína a moitas familias. Así, Manuel Guzmán García, deputado de IR pola Coruña e outras persoas que estaban no sumario foron condenados, a maiores, a pagar tres millóns de pesetas; para Rafael Vega Barrera, deputado de UR por Lugo, e outros paisanos a multa foi dun millón de pesetas.

			Por outra parte, foron incautados os locais, mobles, bibliotecas, etc. de organizacións políticas, sindicais, sociais, culturais cooperativas ou persoas que apoiaran a Fronte Popular ou que non eran simpatizantes do Movemento Nacional. E conclúe Julio Prada:

			Foron moitas as propiedades de particulares que foron incautadas sen demasiados formalismos. Os bens de Guillermo Cedrón Gómez, comerciante ferrolán asasinado, foron repartidos entre a Sección Feminina, a Xefatura de Policía e a Comisaría. Outro tanto ocorreu coa biblioteca de Matías Usero Rei-Torrente, ex–sacerdote e vicepresidente do comité municipal de UR desa cidade, que foi executado. A barbería e outros bens do socialista Miguel Rei Painceiras, tamén asasinado, foron entregados á Falanxe. En Noia incautáronse da fábrica de gasosa do seu alcalde e dirixente local de IR, o comerciante Severino Iglesias Siso, así como de corenta e cinco leiras rústicas e urbanas. O mesmo sucedeu coa casa do alcalde de Vigo e fusilado, Emilio Martínez Garrido, situada no número 20 da avenida de Ramón Neto, onde se instalou a Compañía de Evacuación Veterinaria da 82 división e parte dos gardas civís do posto de Lavadores, así como oficinas e almacén de pensos e combustible do Depósito de Intendencia de Vigo.

			1.4.7. Represión de todas as persoas relacionadas coa Fronte Popular

			Tardaron moi pouco os sublevados do 18 de xullo de 1936 en tomaren medidas para acabar con todo o relacionado coa Fronte Popular, tanto partidos, sindicatos e asociacións de todo o tipo, como funcionarios e traballadores.

			A Presidencia de la Junta de Defensa Nacional facía público o Decreto 10845, que asinaba o xeneral Miguel Cabanellas:

			Artículo primero. Se declara fuera de la Ley todos los partidos y agrupaciones políticas o sociales que han integrado el llamado Frente Popular, así como cuantas organizaciones han tomado parte en la oposición hecha a las fuerzas que cooperan al movimiento nacional.

			Artículo segundo. Se decreta la incautación de cuantos bienes muebles, inmuebles, efectos y documentos pertenecieren a los referidos partidos o agrupaciones, pasando todos ellos a la propiedad del Estado.

			Artículo tercero. Los funcionarios públicos y los de empresas subvencionadas por el Estado, la provincia o el municipio o concesionarias de servicios públicos, podrán ser suspendidos y destituidos de los cargos que desempeñen cuando aconsejen tales medidas sus actuaciones antipatrióticas o contrarias al movimiento nacional.

			Artículo cuarto. Las correcciones y suspensiones a que se refiere el artículo anterior, serán acordadas por los jefes del centro en que preste sus servicios el funcionario y en su defecto, por el superior jerárquico del corregido.

			Artículo quinto. Los generales jefes de los Ejércitos de operaciones podrán en las plazas ocupadas y que en lo sucesivo se ocupen, tomar medidas precautorias encaminadas a evitar posibles ocultaciones o desaparición de bienes.

			Artículo sexto. Las autoridades expresadas remitirán a los juzgados de primera instancia relación de las personas y bienes que posean y que a su juicio estén comprendidas en el artículo quinto, para que se decrete el embargo de éstos.

			1.4.8. Violación das mulleres

			Estas eran as arengas do xeneral Queipo de Llano desde Radio Sevilla, coa súa incitación á violación das mulleres, despois de tomaren os fascistas a cidade en 1936: «Nuestros valientes legionarios y regulares han enseñado a los cobardes de los rojos lo que significa ser hombre. Y, de paso, también a las mujeres. Después de todo, estas comunistas y anarquistas se lo merecen, ¿no han estado jugando al amor libre? Ahora por lo menos sabrán lo que son hombres de verdad y no milicianos maricas. No se van a librar por mucho que forcejeen y pataleen».

			As tropas de Queipo asasinaron a máis de 14.000 persoas. Tamén participaron na chamada «Desbandá», masacre contra a poboación civil que fuxía de Málaga a Almería en febreiro de 1937, na que morreron 5.000 persoas. Este criminal está enterrado coa súa esposa na Basílica da Macarena de Sevilla. É irmán maior da Confraría e a virxe leva a faixa do xeneral. Este é o texto da súa tumba46: «Aquí reposa en la paz del Señor el Excelentísimo Sr. Teniente General D. Gonzalo Queipo de Llano y Sierra. 18 de julio de 1936. 5 febrero 1875- 9 marzo 1951». Que vergoña!

			Como recolle Xosé Ramón Hermida no seu estudo sobre a represión das Escuadras Negras de Falange na zona de Sarria (Lugo), as violacións actuaron como unha das formas máis características da represión dos fascistas contra as mulleres non só como materialización da humillación e agresión á perdedora, senón como expresión do poder dos homes contra as mulleres. Xa que logo, violábase a «demócrata» como método directo de castigo e violábase tamén «á filla, á compañeira ou á nai do demócrata» nun intento por demostrar o desposuimento ao que estaba sometido o represaliado. E conclúe Hermida:

			O franquismo tolerou e animou o uso da violencia por parte das milicias fascistas como instrumento de represión do propio réxime, permitindo, ao tempo, as prácticas corruptas dos dirixentes falanxistas como unha sorte de recompensa pola súa implicación na política do terror. A documentación xerada polas propias estruturas de poder do Estado, fose esta na esfera xurisdicional ou na administrativa, certifica o coñecemento e apoio á represión paralegal, aclara os seus obxectivos e explica a impunidade coa que operaron os grupos fascistas. Se as conclusións da Causa 1165/36 de Lugo dan por sentado que os falanxistas exercían “un poder omnímodo, pues eran amos, dueños y señores ya que se habían impuesto por el terror”, a sentenza da Causa 1/38 de León entende que “disponían de las vidas y haciendas”.

			A represión paralegal contra os demócratas, mesmo os seus asasinatos, non mereceu nunca o castigo ou a sanción do aparello franquista. A falla de vontade á hora de perseguir o delito ou facer cumprir a legalidade evidénciase nos resultados dos procesos xudiciais abertos ou na negativa a investigar os ilícitos probados. Aínda máis, os xuíces e os fiscais xustifícanos nos propios procedementos, unhas veces explicándoas en base a circunstancias excepcionais e outras chegando mesmo a defender “(…) violencias más o menos saludables para despertar inercias inadmisibles o para cortar peligros que pudieran ser graves para el naciente Estado (…)”. Enténdese así, o sobresemento da práctica totalidade das causas abertas contra os milicianos fascistas.

			A condición de membros das escuadras negras ou a participación activa na represión paralegal non operou como un demérito á hora de ocupar responsabilidade nos corenta anos de franquismo. Algúns deles exerceron de alcaldes e concelleiros en diversas localidades da comarca de Sarria, Ribeira Sacra ou Os Ancares até os anos finais da ditadura, asumindo posteriormente cargos de relevo en forzas políticas como UCD e AP [reconvertida despois en PP].

			1.4.9. Represión da etnia xitana

			A represión franquista tivo tamén un carácter racista47. Persoas da comunidade xitana sufriron todo o tipo de castigos e humillacións e eran presentados como sucios e ladróns. As autoridades franquistas consideraban que as familias de etnia xitana podían ser portadoras de enfermidades infecciosas e o Gobernador Civil de Biscaia, Miguel Ganuza, asinaba unha orde o 21 de novembro de 1939 no que sinalaba que «no dejan de presentarse de vez en cuando en determinadas zonas de las regiones que durante más tiempo padecieron el dominio rojo, casos aislados de tifus exantemático que en alguna ocasión reciente han dado lugar a la explosión de verdaderos brotes epidémicos». Puxeron en marcha un «servicio de despiojamiento» centrado en «cuantas personas sean portadoras de ectoparásitos», especialmente «individuos que por su habitual desaseo y gran movilidad de desplazamiento representaban un positivo riesgo de mantenimiento y difusión de la enfermedad». E citaba a «gitanos, vagabundos», «pordioseros» e «vendedores ambulantes».

			Xavier Rothea, investigador de la Université Paul-Valéry Montpellier iii, publicaba un estudo na Revista Andaluza de Antropoloxía en setembro de 2014 no que destacaba que as persoas da comunidade xitana foron «un contraejemplo social absoluto en la España franquista» e presentados, tanto polas autoridades como polos medios de comunicación e a Igrexa, como sinónimo de «suciedad» fronte á «limpieza» que, segundo a ditadura, encarnaba o «estándar social franquista». Nesta mesma liña, presentábanse as mulleres xitanas, segundo este investigador, como «disolutas» e «promiscuas»; os nenos como «retrasados» e os adultos en xeral como «perezosos» e «ladrones», fronte á «castidad», ao «culto al trabajo» e ao «respeto a la propiedad privada» que patrocinaba o réxime. O «despiojamiento» formaba parte desa estratexia.

			Catro xitanos, de oficio cesteiros, eran apreixados á altura da Ponte da Pasaxe na Coruña por un grupo de criminais fascistas aos que lles fuxira outro obxectivo. Os corpos apareceron nun lugar de Montrove. Están soterrados no cemiterio de Santa Eulalia de Liáns, parroquia do concello de Oleiros (A Coruña). Antonio Camacho Lovato, de 45 anos; o seu sobriño Antonio Montoya Camacho de 16 anos e Manuel Jiménez Montoya, de 14 anos, foron asasinados o 30 de setembro de 1936. Tamén apareceu asasinado Antonio Montoya Camacho, de 40 anos, o 1 de outubro de 1936. O escritor Manuel Rivas dedicoulles o poema «Os xitanos cesteiros», lido por primeira vez na homenaxe ás vítimas do franquismo, organizada pola CRMH da Coruña e celebrada o 21 de decembro de 2010 no teatro Rosalía de Castro. O BNG organizou o 19 de agosto de 2018 unha homenaxe a estas persoas asasinadas coa participación, entre outros, da comunidade xitana e de Manuel Rivas.

			1.4.10. Represión do colectivo LGTBI

			A represión franquista contra lesbianas e gais, e contra o colectivo que hoxe coñecemos como LGTBI (lesbianas, gais, transexuais, bisexuais e intersexuais), é un dos episodios máis ocultos da ditadura e dos primeiros anos da Transición48. O xeneral golpista Gonzalo Queipo de Llano proclamaba: «Cualquier afeminado o desviado que insulte al Movimiento será muerto como un perro». Para o xefe dos Servizos Psiquiátricos do réxime franquista, o médico e militar Antonio Vallejo-Nájera, os homosexuais e lesbianas eran unha mostra da dexeneración da «raza» que, para el, comezara coa Segunda República, cunha «enfermidade mental», o marxismo. Simpatizante do nazismo, aconsellou a esterilización euxenésica das presas republicanas e dos homosexuais. No seu Tratado de psiquiatría (1944) e en Leccións de Psiquiatría (1952) escribía: «Adquieren estos postencefalíticos todas las características propias de las personalidades psicopáticas: holgazanería, importunidad, mala intención, hábitos viciosos, amoralidad, tendencias cleptómanas, agresividad, vagabundeo, etc». O colectivo LGTBI foi a vítima da Lei de Vagos e Maleantes, derrogada en 1970, pero que foi substituída pola Lei de Perigo Social.

			Calcúlase que entre 4.000 e 5.000 homosexuais pasaron polas prisións franquistas, acusados de escándalo público e de constituír un perigo social49. Creáronse centros especiais para, supostamente, corrixir a súa desviación, aínda que en moitos casos foron maltratados, vexados ou violados por outros reclusos, e incluso obrigados a prostituírse por funcionarios. Un caso simbólico foi a Colonia Agrícola Penitenciaria de Tefía, en Fuerteventura, un deserto inhóspito onde os homosexuais sufrían desterro, obrigados a realizaren traballos forzosos en condicións inhumanas. Coa proclamación da Constitución española e a derrogación das leis franquistas, a homosexualidade non era considerada como delito en 1979. Tiveron que pasar 30 anos para que o Estado recoñecese por primeira vez en 2009 o dano provocado a un homosexual, represaliado en 1976, pagándolle unha testemuñal indemnización de 4.000 euros.

			Despois da celebración no antigo cárcere Modelo de Barcelona, o 22 de xaneiro de 2018, do ii Encontro da Rede de Cidades contra a Impunidade Franquista, a alcaldesa, Ada Colau, anunciaba que o concello de Barcelona presentaría unha querela polos abusos e persecución ao colectivo LGTBI durante a ditadura franquista. Como contraste, Alberto Fernández Díaz, concelleiro do PP de Barcelona, cualificaba a celebración destas xornadas como «revanchismo guerracivilista».

			1.4.11. Os franquistas levantaron 188 campos de concentración

			Aquí tivemos de todo, tamén campos de concentración como na Alemaña nazi. Segundo o profesor Javier Rodrigo50, despois da sublevación militar de 1936, os fascistas levantaron 188 campos de concentración en España e pasaron por eles medio millón de prisioneiros de guerra. En Galiza, tamén houbo campos de concentración na Coruña, Betanzos (alí estivo internado Vicente Ferrer), Cedeira, Ortigueira, Ferrol, Santiago-Lavacolla, Muros, Rianxo, Pobra do Caramiñal, Padrón, Ribadeo, Celanova, Camposancos (A Guarda), Monteferro (Nigrán) e Santa María de Oia.

			A comezos de 1938 había 277.103 prisioneiros internados e 90.000 estaban en batallóns de traballadores. Por outra parte, as fontes do Arquivo Militar de Ávila falan de 67.900 persoas neses batallóns en xaneiro de 1939 que foron empregadas na construción de infraestruturas, tanto civís como militares. Miles de prisioneiros participaron na construción do Val dos Caídos, 17.700 na construción de estradas e pistas, e 1.350 na construción de camiños de ferro.

			Eses campos de explotación e represión eran presentados como un exemplo de «reeducación, de la magnanimidad del Estado franquista al permitirles redimir sus pecados ideológicos, de la “necesaria aportación” de la antiEspaña al proceso de reconstrucción nacional. Esa moderna forma de esclavitud, de humillación y de construcción, en lo físico y lo simbólico, de una auténtica “comunidad nacional”, de unha “verdadera España”, se cimentaba de tal modo sobre un aparato ideológico y una definida cosmovisión de los “enemigos de España”: los engañados, los descarriados, por fin vencidos, reconstruían. Las infraestructuras, pero no sólo: también la Patria».

			1.4.12. Aínda quedan en cunetas e foxas comúns máis de 130.000 persoas asasinadas polo franquismo

			O xuíz Garzón recollía as denuncias presentadas por numerosas entidades de todo o Estado, que están a traballar na recuperación da memoria histórica, por «presuntos delitos de detención ilegal basadas en los hechos que se describen en las mismas, fundamentalmente por la existencia de un plan sistemático y preconcebido de eliminación de oponentes políticos a través de múltiple muertes, torturas, exilio y desapariciones forzadas (detenciones ilegales) de personas a partir de 1936, durante los años de Guerra Civil y los siguientes de la posguerra, producidos en diferentes puntos geográficos del territorio español». Garzón sinalaba 35 persoas como máximos responsábeis destes presuntos delitos e reclamaba tamén ao Ministerio do Interior os datos sobre os máximos dirixentes de Falange Española entre o 17 de xullo de 1936 e 31 de decembro de 1951, para delimitar a súa responsabilidade penal. Daquela, Garzón falaba de 114.266 persoas desaparecidas.

			Máis de 130.000 vítimas do franquismo están aínda hoxe desaparecidas en miles de fosas comúns. Temos cinco veces máis desaparecidos que na ditadura Arxentina e somos o Estado con máis desaparecidos, despois de Camboxa. Na Transición, houbo comisións no Congreso e Senado sobre desaparecidos españois en Chile e Arxentina, pero o Estado español nunca asumiu a responsabilidade para investigar os desaparecidos aquí. Unha vergoña de Estado!

			O Grupo de Expertos sobre Desaparicións Forzadas da ONU sinalaba nun informe de xullo de 2014 os datos do xuíz Garzón: 2.382 foxas en todo o Estado con 114.226 desaparecidos entre o 17 de xullo de 1936 e decembro de 1951. Unha cifra que, facilmente, podería duplicarse cando avancen as investigacións. O proxecto de investigación Voces e Nomes recollía que en Galiza podería haber 95 desas fosas, con 474 corpos, como mínimo. Só nas foxas de Aranga (A Coruña) podería haber máis de 80 cadáveres. Nos últimos anos e até 2016 só foron abertas 350 foxas en todo o Estado por iniciativa de asociacións memorialistas. A Asociación para a Recuperación da Memoria Histórica (ARMH) abriu 165 foxas en todo o Estado entre 2000 e 2016 con 1.400 cadáveres; en Galiza recuperaron 53 cadáveres en 18 foxas.

			O PP nega todo e para eles non existen xa fosas nin desaparecidos e moléstalles que se fale destas cousas. No debate no Congreso en outubro de 2015 das emendas aos Orzamentos do Estado para 2016, o senador do PP José Ignacio Peñarrubia manifestaba: «Ya no hay más fosas que descubrir, salvo que se empeñen en buscar a Federico García Lorca en los cuatro puntos cardinales de España». Acusaba á oposición de «cansinos» e «dar la murga» co tema das exhumacións e da memoria histórica.

			Nesta mesma liña, Mariano Rajoy tamén puña en dúbida a existencia de miles de enterrados nas foxas e non quere saber nada do pasado, é dicir, dos crimes do franquismo. O xornalista Jordi Evole51 preguntaba a Mariano Rajoy nunha entrevista: «¿Le parece de sentido común que en 2016 miles de españoles todavía no sepan dónde están enterrados sus abuelos?» E contestaba o presidente do Goberno: «A mí me gustaría que todo el mundo supiera dónde están enterrados sus abuelos, pero no, no tengo claro que sea cierto eso que usted dice, ni que pueda hacer nada el Gobierno para arreglarlo». E engadía: «Lo que me parece más de sentido común es que intentemos que esas cosas no se vuelvan a repetir en el futuro y no estar dándole vueltas de una manera continuada al pasado».

			Luis Naranjo52, director xeral de Memoria Democrática da Junta de Andalucía, denunciaba as poucas investigacións iniciadas polo xuíces para identificaren as vítimas desaparecidas: «Están siguiendo la doctrina del Tribunal Supremo, basada en la Lei de Amnistía, de que esos posibles delitos están prescritos, pero nosotros lo que pedimos a los jueces es que asuman la jurisprudencia internacional que dice que los crímenes de lesa humanidad no pueden prescribir». Por outra parte, Nacións Unidas pediu repetidamente que se investiguen os caos de desaparecidos do fascismo e que se deixe sen efecto a interpretación da Lei de Amnistía na que se amparan os xuíces para non intervir no tema das foxas.

			1.4.13. Os crimes e a represión continuaron até 1981

			O rei Felipe VI entregaba a Rodolfo Martín Villa a medalla conmemorativa das Cortes Constituíntes o 28 de xuño de 2017. Cando o ex–ministro do primeiro Goberno da ditadura despois da morte de Franco chegaba ao Congreso foi increpado por familiares de dous dos cinco traballadores que morreron por disparos da Policía Armada en Vitoria o 3 de marzo de 1976: «Martín Villa, ¿te acuerdas de Vitoria?» Contestou que quería declarar perante a xustiza arxentina, pero que o Goberno non o permitía53.

			O 5 de xullo de 1976, catro meses despois dos asasinatos de Vitoria, Martín Villa era nomeado ministro de Gobernación (de Interior desde 1977) até o 5 de abril de 1979. Durante eses case tres anos foron asasinadas 35 persoas pola Garda Civil, Policía e extrema dereita, contando coa conivencia de sectores do propio Estado. Son mortos esquecidos e ninguén falou deles no acto do Congreso de entrega de medallas.

			Desde 1975, morte de Franco, até 1983 houbo 591 mortos polo que se denomina violencia política producida polo terrorismo de extrema esquerda, extrema dereita, guerra sucia e represión54. Destes mortos, 188 foron vítimas da chamada violencia política de orixe institucional, que Mariano Sánchez explica así: son asasinatos «desplegados para mantener el orden establecido, organizados, alentados o instrumentalizados por las instituciones del Estado». Para Mariano Sánchez «el orden público fue un factor determinante de la Transición. Sirvió para frenar a la izquierda, que entró en el juego y renunció a las calles, donde se producían las reivindicaciones más fuertes. El cambio del franquismo a la democracia debía hacerse con el menor coste político y económico». Só en 1977, con Martín Villa de ministro de Interior, a Policía cargou violentamente en 788 manifestacións (76% do total).

			As chamadas Forzas de Seguridade do Estado actuaban con total impunidade, como veremos noutros apartados deste libro. O garda civil Enrique Pascual Diogo, que disparou no peito a Josu Zabala Erasun o 8 de setembro de 1976 nunha manifestación a favor da amnistía nas festas de Hondarribia, foi amnistiado e non pasou por prisión. Os seis axentes da Policía Nacional que foron condenados despois do asasinato de Bartolomé García Lorenzo, estudante de 21 anos –asaltaron a súa casa en Santa Cruz de Tenerife–, continuaron en activo, con ascensos e premios na súa carreira profesional.

			1.5. Bispos e sacerdotes tamén foron represaliados polo franquismo

			O 28 de outubro de 2007 a Igrexa Católica beatificaba a 498 mártires nunha gran cerimonia celebrada en Roma e o 23 de outubro de 2013 beatificaba en Tarragona a 522 «mártires da persecución relixiosa» (2 foron asasinados en 1934 e 520 durante a guerra civil). Teñen todo o dereito a facer esas homenaxes, mais hai moitos cregos asasinados polo franquismo que non teñen ningún tipo de recoñecemento por esa mesma igrexa. Non se escoitou unha condena firme e pública destes asasinatos por parte do Papa nin da xerarquía católica porque eses cregos defendían a legalidade republicana, mentres a xerarquía bendicía a sublevación fascista como «Cruzada».

			Despois da ocupación polos sublevados de case toda Guipúscoa, 16 cregos vascos foron asasinados polo franquismo55. Martín Lekuona e Gervasio Albizu, sacerdotes da parroquia de Rentería, fusilados o 8 de outubro de 1936; o escritor e crego José Ariztimuño (Aitzol), Alejandro Mendikute e José Adarraga, executados en Hernani o 17 de outubro de 1936. José Arin, arcipreste de Mondragón, fusilado o 24 de outubro no cemiterio de Oiartzun. Ese mesmo día executaron a José Iturricastillo Aranzábal, párroco de Marín (Escoriaza), así como aos cregos Aniceto Eguren, José Markiegi, Leonardo Guridi e José Sagarna. O 27 de outubro a José Peñagarikano, vicario de Markina. E ao día seguinte foi fusilado Celestino Onaindía, de Elgóibar. Nese mesmo mes, tamén foron fusilados os padres carmelitas Lupo [enterrado en Hernani, podería ser Lucus Aramendia], José Otano e Román Urtiaga, este último superior do convento de Amorebieta. A esta lista habería que engadir Antonio Bombín Hortelano, franciscano e colaborador do semanario Izquierda Republicana, asasinado o 25 de xullo de 1936.

			En 1999 a Asociación de Teólogos e Teólogas Juan xxii solicitaba á xerarquía eclesiástica que a Igrexa pedise perdón polo seu apoio á ditadura de Franco, pero non foron atendidos. Pero os bispos de Bilbao, Ricardo Blázquez (posteriormente elixido presidente da Conferencia Episcopal española) e Mario Iceta; Juan María Uriarte de San Sebastián e Miguel Asurmendi de Vitoria, celebraban unha eucaristía na catedral nova de Vitoria lembrando a estes relixiosos asasinados polo franquismo e pedían perdón polo silencio da Igrexa. Asurmendi dicía na homilía: «hoy saldamos una deuda que teníamos contraída». «No es justificable, ni aceptable por más tiempo, el silencio en el que medios oficiales de nuestra Iglesia han envuelto la muerte de estos sacerdotes. Tan largo silencio no ha sido sólo una omisión indebida, sino también una falta a la verdad, contra la justicia y la caridad». Subliñaba que o acto «tiene una dimensión de reparación y reconocimiento, de servicio a la verdad para purificar la memoria». Advertía que a Igrexa vasca non pretende «reabrir heridas, sino ayudar a curarlas o a aliviarlas, contribuir a la dignificación de quienes han sido olvidados, o excluidos, y mitigar el dolor de sus familias y allegados56».

			Máis de 800 membros do clero vasco sufriron algún tipo de represión polo franquismo. Claude Bowers, embaixador de Estados Unidos de América en España, explicaba no seu libro Misión en España por que molestaban estes sacerdotes vascos: «...esta lealtad de los católicos vascos a la democracia ponía en un aprieto a los propagandistas que insistían en que los moros y los nazis estaban luchando para salvar a la religión cristiana del comunismo».

			A represión de cregos en Guipúscoa non era un feito illado. O 31 de marzo de 1937 (un día de mercado, cando había máis xente) no bombardeo de Durango (Biscaia), realizado polos mesmos fascistas que bombardearon Guernica, faleceron 14 relixiosas e dous sacerdotes. O sacerdote Jeroni Alomar Poquet foi executado en Mallorca o 7 de xuño de 1937, acusado de alta traizón pola axuda a republicanos que fuxían a Menorca; quitou a sotana antes do seu fusilamento berrando Viva Cristo Rei! José Pascual Duaso, párroco de Los Corrales (Osca), foi asasinado por tres falanxistas o 22 de decembre de 1936. Dicían que era comunista porque repartía todo o que tiña, incluído o leite da súa vaca, entre as persoas máis necesitadas. Francisco González Fernández, crego e mestre de Mijas (Málaga), foi asasinado en xaneiro de 1939. Nunca serán incluídas na lista de mártires nin serán beatificados e canonizados pola Igrexa Católica.

